
Tulasyupakhyanam Devi Bhagavatam 917-25

துலஸ்யுபாக்²யாநம் தே³வீபா⁴க³வதம் 917-25

9.17ஸப்தத³ஶோऽத்⁴யாய: । த⁴ர்மத்⁴வஜஸுதாதுலஸ்யுபாக்²யாநவர்ணநம் ।
ஶ்ரீநாராயண உவாச ।
த⁴ர்மத்⁴வஜஸ்ய பத்நீ மாத⁴வீதி ச விஶ்ருதா ।
ந்ரு’பேண ஸார்த⁴ம் ஸாராமே ரேமே ச க³ந்த⁴மாத³நே ॥ 1॥
ஶய்யாம் ரதிகரீம் க்ரு’த்வா புஷ்பசந்த³நசர்சிதாம் ।
சந்த³நாலிப்தஸர்வாங்கீ³ம் புஷ்பசந்த³நவாயுநா ॥ 2॥
ஸ்த்ரீரத்நமதிசார்வங்கீ³ ரத்நபூ⁴ஷணபூ⁴ஷிதா ।
காமுகீ ரஸிகா ஸ்ரு’ஷ்டா ரஸிகேந ச ஸம்யுதா ॥ 3॥
ஸுரதே விரதிர்நாஸ்தி தயோ:ஸுரதிவிஜ்ஞயோ: ।
க³தம் தே³வவர்ஷஶதம் ந ஜ்ஞாதம் ச தி³வாநிஶம் ॥ 4॥
ததோ ராஜா மதிம் ப்ராப்ய ஸுரதாத்³விரராம ச ।
காமுகீ ஸுந்த³ரீ கிஞ்சிந்ந ச த்ரு’ப்திம் ஜகா³ம ஸா ॥ 5॥
த³தா⁴ர க³ர்ப⁴ம் ஸா ஸத்³யோ தை³வாத³ப்³த³ஶதம் ஸதீ ।
ஶ்ரீக³ர்பா⁴ ஶ்ரீயுதா ஸா ச ஸம்ப³பூ⁴வ தி³நே தி³நே ॥ 6॥
ஶுபே⁴ க்ஷணே ஶுப⁴தி³நே ஶுப⁴யோகே³ ச ஸம்யுதே ।
ஶுப⁴லக்³நே ஶுபா⁴ம்ஶே ச ஶுப⁴ஸ்வாமிக்³ரஹாந்விதே ॥ 7॥
கார்திகீபூர்ணிமாயாம் து ஸிதவாரே ச பாத்³மஜ ।
ஸுஷாவ ஸா ச பத்³மாம்ஶாம் பத்³மிநீம் தாம் மநோஹராம் ॥ 8॥
ஶரத்பார்வணசந்த்³ராஸ்யாம் ஶரத்பங்கஜலோசநாம் ।
பக்வபி³ம்பா³த⁴ரோஷ்டீ²ம் ச பஶ்யந்தீம் ஸஸ்மிதாம் க்³ரு’ஹம் ॥ 9॥
ஹஸ்தபாத³தலாரக்தாம் நிம்நநாபி⁴ம் மநோரமாம் ।
தத³த⁴ஸ்த்ரிவலீயுக்தாம் நிதம்ப³யுக³வர்துலாம் ॥ 10॥
ஶீதே ஸுகோ²ஷ்ணஸர்வாங்கீ³ம் க்³ரீஷ்மே ச ஸுக²ஶீதலாம் ।

ஶ்யாமாம் ஸுகேஶீம் ருசிராம் ந்யக்³ரோத⁴பரிமண்ட³லாம் ॥ 11॥
பீதசம்பகவர்ணாபா⁴ம் ஸுந்த³ரீஷ்வேவ ஸுந்த³ரீம் ।
நரா நார்யஶ்ச தாம் த்³ரு’ஷ்ட்வா துலநாம் தா³துமக்ஷமா: ॥ 12॥
தேந நாம்நா ச துளஸீம் தாம் வத³ந்தி மநீஷிண: ।
ஸா ச பூ⁴யிஷ்ட²மாநேந யோக்³யா ஸ்த்ரீ ப்ரக்ரு’திர்யதா² ॥ 13॥
ஸர்வைர்நிஷித்³தா⁴ தபஸே ஜகா³ம ப³த³ரீவநம் ।
தத்ர தே³வாப்³த³லக்ஷம் ச சகார பரமம் தப: ॥ 14॥
மநஸா நாராயண:ஸ்வாமீ ப⁴விதேதி ச நிஶ்சிதா ।
க்³ரீஷ்மே பஞ்சதபா: ஶீதே தோயவஸ்த்ரா ச ப்ராவ்ரு’ஷி ॥ 15॥
ஆஸநஸ்தா² வ்ரு’ஷ்டிதா⁴ரா:ஸஹந்தீதி தி³வாநிஶம் ।
விம்ஶத்ஸஹஸ்ரவர்ஷம் ச ப²லதோயாஶநா ச ஸா ॥ 16॥
த்ரிம்ஶத்ஸஹஸ்ரவர்ஷம் ச பத்ராஹாரா தபஸ்விநீ ।
சத்வாரிம்ஶத்ஸஹஸ்ராப்³த³ம் வாய்வாஹாரா க்ரு’ஶோத³ரீ ॥ 17॥
ததோ த³ஶஸஹஸ்ராப்³த³ம் நிராஹாரா ப³பூ⁴வ ஸா ।
நிர்லக்ஷ்யாம் சைகபாத³ஸ்தா²ம் த்³ரு’ஷ்ட்வா தாம் கமலோத்³ப⁴வ: ॥ 18॥
ஸமாயயௌ வரம் தா³தும் பரம் ப³த³ரிகாஶ்ரமம் ।
சதுர்முக²ம் ச ஸா த்³ரு’ஷ்ட்வா நநாம ஹம்ஸவாஹநம் ॥ 19॥
தாமுவாச ஜக³த்கர்தா விதா⁴தா ஜக³தாமபி ।
ப்³ரஹ்மோவாச ।
வரம் வ்ரு’ணீஷ்வ துலஸி யத்தே மநஸி வாச்சி²தம் ॥ 20॥
ஹரிப⁴க்திம் ஹரேர்தா³ஸ்யமஜராமரதாமபி ।
துலஸ்யுவாச ।
ஶ‍்ரு’ணு தாத ப்ரவக்ஷ்யாமி யந்மே மநஸி வாஞ்சி²தம் ॥ 21॥
ஸர்வஜ்ஞஸ்யாபி புரத: கா லஜ்ஜா மம ஸாம்ப்ரதம் ।
அஹம் து துளஸீ கோ³பீ கோ³லோகேऽஹம் ஸ்தி²தா புரா ॥ 22॥
க்ரு’ஷ்ணப்ரியா கிங்கரீ ச தத³ம்ஶா தத்ஸகீ² ப்ரியா ।
கோ³விந்த³ரதிஸம்பு⁴க்தாமத்ரு’ப்தாம் மாம் ச மூர்ச்சி²தாம் ॥ 23॥
ராஸேஶ்வரீ ஸமாக³த்ய த³த³ர்ஶ ராஸமண்ட³லே ।

கோ³விந்த³ம் ப⁴ர்த்ஸயாமாஸ மாம் ஶஶாப ருஷாந்விதா ॥ 24॥
யாஹி த்வம் மாநவீம் யோநிமித்யேவம் ச ஶஶாப ஹ ।
மாமுவாச ஸ கோ³விந்தோ³ மத³ம்ஶம் ச சதுர்பு⁴ஜம் ॥ 25॥
லபி⁴ஷ்யஸி தபஸ்தப்த்வா பா⁴ரதே ப்³ரஹ்மணோ வராத் ।
இத்யேவமுக்த்வா தே³வேஶோऽப்யந்தர்தா⁴நம் சகார ஸ: ॥ 26॥
தே³வ்யா பி⁴யா தநும் த்யக்த்வா ப்ராப்தம் ஜந்ம கு³ரோ பு⁴வி ।
அஹம் நாராயணம் காந்தம் ஶாந்தம் ஸுந்த³ரவிக்³ரஹம் ॥ 27॥
ஸாம்ப்ரதம் தம் பதிம் லப்³து⁴ம் வரயே த்வம் ச தே³ஹி மே ।
ப்³ரஹ்மதே³வ உவாச ।
ஸுதா³மா நாம கோ³பஶ்ச ஶ்ரீக்ரு’ஷ்ணாங்க³ஸமுத்³ப⁴வ: ॥ 28॥
தத³ம்ஶஶ்சாதிதேஜஸ்வீ லேபே⁴ ஜந்ம ச பா⁴ரதே ।
ஸாம்ப்ரதம் ராதி⁴காஶாபாத்³த³நுவம்ஶஸமுத்³ப⁴வ: ॥ 29॥
ஶங்க²சூடே³தி விக்²யாதஸ்த்ரைலோக்யே ந ச தத்ஸம: ।
கோ³லோகே த்வாம் புரா த்³ரு’ஷ்ட்வா காமோந்மதி²தமாநஸ: ॥ 30॥
விலம்பி⁴தும் ந ஶஶாக ராதி⁴காயா: ப்ரபா⁴வத: ।
ஸ ச ஜாதிஸ்மரஸ்தஸ்மாத்ஸதா³மாபூ⁴ச்ச ஸாக³ரே ॥ 31॥
ஜாதிஸ்மரா த்வமபி ஸா ஸர்வம் ஜாநாஸி ஸுந்த³ரி ।
அது⁴நா தஸ்ய பத்நீ த்வம் ஸம்ப⁴விஷ்யஸி ஶோப⁴நே ॥ 32॥
பஶ்சாந்நாராயணம் ஶாந்தம் காந்தமேவ வரிஷ்யஸி ।
ஶாபாந்நாராயணஸ்யைவ கலயா தை³வயோக³த: ॥ 33॥
ப⁴விஷ்யஸி வ்ரு’க்ஷரூபா த்வம் பூதா விஶ்வபாவநீ ।
ப்ரதா⁴நா ஸர்வபுஷ்பேஷு விஷ்ணுப்ராணாதி⁴கா ப⁴வே: ॥ 34॥
த்வயா விநா ச ஸர்வேஷாம் பூஜா ச விப²லா ப⁴வேத் ।
வ்ரு’ந்தா³வநே வ்ரு’க்ஷரூபா நாம்நா வ்ரு’ந்தா³வநீதி ச ॥ 35॥
த்வத்பத்ரைர்கோ³பிகோ³பாஶ்ச பூஜயிஷ்யந்தி மாத⁴வம் ।
வ்ரு’க்ஷாதி⁴தே³வீரூபேண ஸார்த⁴ம் க்ரு’ஷ்ணேந ஸந்ததம் ॥ 36॥
விஹரிஷ்யஸி கோ³பேந ஸ்வச்ச²ந்த³ம் மத்³வரேண ச ।
இத்யேவம் வசநம் ஶ்ருத்வா ஸஸ்மிதா ஹ்ரு’ஷ்டமாநஸா ॥ 37॥

ப்ரணநாம ச ப்³ரஹ்மாணம் தம் ச கிஞ்சிது³வாச ஸா ।
துலஸ்யுவாச ।
யதா² மே த்³விபு⁴ஜே க்ரு’ஷ்ணே வாஞ்சா² ச ஶ்யாமஸுந்த³ரே ॥ 38॥
ஸத்யம் ப்³ரவீமி ஹே தாத ந ததா² ச சதுர்பு⁴ஜே ।
அத்ரு’ப்தாஹம் ச கோ³விந்தே³தை³வாச்ச்²ரு’ங்கா³ரப⁴ங்க³த: ॥ 39॥
கோ³விந்த³ஸ்யைவ வசநாத்ப்ரார்த²யாமி சதுர்பு⁴ஜம் ।
த்வத்ப்ரஸாதே³ந கோ³விந்த³ம் புநரேவ ஸுது³ர்லப⁴ம் ॥ 40॥
த்⁴ருவமேவ லபி⁴ஷ்யாமி ராதா⁴பீ⁴திம் ப்ரமோசய ।
ப்³ரஹ்யதே³வ உவாச ।
க்³ரு’ஹாண ராதி⁴காமந்த்ரம் த³தா³மி ஷோட³ஶாக்ஷரம் ॥ 41॥
தஸ்யாஶ்ச ப்ராணதுல்யா த்வம் மத்³வரேண ப⁴விஷ்யஸி ।
ஶ‍்ரு’ங்கா³ரம் யுவயோர்கோ³ப்யம் ந ஜ்ஞாஸ்யதி ச ராதி⁴கா ॥ 42॥
ராதா⁴ஸமா த்வம் ஸுப⁴கே³ கோ³விந்த³ஸ்ய ப⁴விஷ்யஸி ।
இத்யேவமுக்த்வா த³த்த்வா ச தே³வ்யா வை ஷோட³ஶாக்ஷரம் ॥ 43॥
மந்த்ரம் சைவ ஜக³த்³தா⁴தா ஸ்தோத்ரம் ச கவசம் பரம் ।
ஸர்வம் பூஜாவிதா⁴நம் ச புரஶ்சர்யாவிதி⁴க்ரமம் ॥ 44॥
பராம் ஶுபா⁴ஶிஷம் சைவ பூஜாம் சைவ சகார ஸா ।
ப³பூ⁴வ ஸித்³தா⁴ ஸா தே³வீ தத்ப்ரஸாதா³த்³ரமா யதா² ॥ 45॥
ஸித்³த⁴ம் மந்த்ரேண துளஸீ வரம் ப்ராப யதோ²தி³தம் ।
பு³பு⁴ஜே ச மஹாபோ⁴க³ம் யத்³விஶ்வேஷு ச து³ர்லப⁴ம் ॥ 46॥
ப்ரஸந்நமநஸா தே³வீ தத்யாஜ தபஸ: க்லமம் ।
ஸித்³தே⁴ ப²லே நராணாம் ச து:³க²ம் ச ஸுக²முத்தமம் ॥ 47॥
பு⁴க்த்யா பீத்வா ச ஸந்துஷ்டா ஶயநம் ச சகார ஸா ।
தல்பே மநோரமே தத்ர புஷ்பசந்த³நசர்சிதே ॥ 48॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம் நவமஸ்கந்தே⁴ நாராயணநாரத³ஸம்வாதே³
த⁴ர்மத்⁴வஜஸுதாதுலஸ்யுபாக்²யாநவர்ணநம் நாம ஸப்தத³ஶோऽத்⁴யாய: ॥ 9.17॥

9.18அஷ்டாத³ஶோऽத்⁴யாய: । ஶங்க²சூடே³ந ஸஹ துலஸ்யா:
ஸங்க³திவர்ணநம் ।

நாராயண உவாச ।
துளஸீ பரிதுஷ்டா ச ஸுஷ்வாப ஹ்ரு’ஷ்டமாநஸா ।
நவயௌவநஸம்பந்நா வ்ரு’ஷத்⁴வஜவராங்க³நா ॥ 1॥
சிக்ஷேப பஞ்சபா³ணஶ்ச பஞ்சபா³ணாம்ஶ்ச தாம் ப்ரதி ।
புஷ்பாயுதே⁴ந ஸா த³க்³தா⁴ புஷ்பசந்த³நசர்சிதா ॥ 2॥
புலகாங்கிதஸர்வாங்கீ³ கம்பிதாரக்தலோசநா ।
க்ஷணம் ஸா ஶுஷ்கதாம் ப்ராப க்ஷணம் மூர்ச்சா²மவாப ஹ ॥ 3॥
க்ஷணமுத்³விக்³நதாம் ப்ராப க்ஷணம் தந்த்³ராம் ஸுகா²வஹாம் ।
க்ஷணம் ச த³ஹநம் ப்ராப க்ஷணம் ப்ராப ப்ரஸந்நதாம் ॥ 4॥
க்ஷணம் ஸா சேதநாம் ப்ராப க்ஷணம் ப்ராப விஷண்ணதாம் ।
உத்திஷ்ட²ந்தீ க்ஷணம் தல்பாத்³ க³ச்ச²ந்தீ நிகடே க்ஷணம் ॥ 5॥
ப்⁴ரமந்தீ க்ஷணமுத்³வேகா³ந்நிவஸந்தீ க்ஷணம் புந: ।
க்ஷணமேவ ஸமுத்³வேகா³த்ஸுஷ்வாப புநரேவ ஸா ॥ 6॥
புஷ்பசந்த³நதல்பம் ச தத்³ ப³பூ⁴வாதிகண்டகம் ।
விஷஹாரி ஸுக²ம் தி³வ்யம் ஸுந்த³ரம் ச ப²லம் ஜலம் ॥ 7॥
நிலயம் ச பி³லாகாரம் ஸூக்ஷ்மவஸ்த்ரம் ஹுதாஶந: ।
ஸிந்தூ³ரபத்ரகம் சைவ வ்ரணதுல்யம் ச து:³க²த³ம் ॥ 8॥
க்ஷணம் த³த³ர்ஶ தந்த்³ராயாம் ஸுவேஷம் புருஷம் ஸதீ ।
ஸுந்த³ரம் ச யுவாநம் ச ஸஸ்மிதம் ரஸிகேஶ்வரம் ॥ 9॥
சந்த³நோக்ஷிதஸர்வாங்க³ம் ரத்நபூ⁴ஷணபூ⁴ஷிதம் ।
ஆக³ச்ச²ந்தம் மால்யவந்தம் பிப³ந்தம் தந்முகா²ம்பு³ஜம் ॥ 10॥
கத²யந்தம் ரதிகதா²ம் ப்³ருவந்தம் மது⁴ரம் முஹு: ।
ஸம்பு⁴க்தவந்தம் தல்பே ச ஸமாஶ்லிஷ்யந்தமீப்ஸிதம் ॥ 11॥
புநரேவ து க³ச்ச²ந்தமாக³ச்ச²ந்தம் ச ஸந்நிதௌ⁴ ।
யாந்தம் க்வ யாஸி ப்ராணேஶ திஷ்ட²த்யேவமுவாச ஸா ॥ 12॥

புநஶ்ச சேதநாம் ப்ராப்ய விலலாப புந: புந: ।
ஏவம் ஸா யௌவநம் ப்ராப்ய தஸ்தௌ² தத்ரைவ நாரத³ ॥ 13॥
ஶங்க²சூடோ³ மஹாயோகீ³ஜைகீ³ஷவ்யாந்மநோஹரம் ।
க்ரு’ஷ்ணமந்த்ரம் ச ஸம்ப்ராப்ய க்ரு’த்வா ஸித்³த⁴ம் து புஷ்கரே ॥ 14॥
கவசம் ச க³லே ப³த்³த்⁴வா ஸர்வமங்க³ளமங்க³ளம் ।
ப்³ரஹ்மணஶ்ச வரம் ப்ராப்ய யத்தே மநஸி வாஞ்சி²தம் ॥ 15॥
ஆஜ்ஞயா ப்³ரஹ்மண: ஸோऽபி ப³த³ரீம் ச ஸமாயயௌ ।
ஆக³ச்ச²ந்தம் ஶங்க²சூட³ம் த³த³ர்ஶ துளஸீ முநே ॥ 16॥
நவயௌவநஸம்பந்நம் காமதே³வஸமப்ரப⁴ம் ।
ஶ்வேதசம்பகவர்ணாப⁴ம் ரத்நபூ⁴ஷணபூ⁴ஷிதம் ॥ 17॥
ஶரத்பார்வணசந்த்³ராஸ்யம் ஶரத்பங்கஜலோசநம் ।
ரத்நஸாரவிநிர்மாணவிமாநஸ்த²ம் மநோஹரம் ॥ 18॥
ரத்நகுண்ட³லயுக்³மேந க³ண்ட³ஸ்த²லவிராஜிதம் ।
பாரிஜாதப்ரஸூநாநாம் மாலாவந்தம் ச ஸுஸ்மிதம் ॥ 19॥
கஸ்தூரீகுங்குமாயுக்தம் ஸுக³ந்தி⁴சந்த³நாந்விதம் ।
ஸா த்³ரு’ஷ்ட்வா ஸந்நிதா⁴வேநம் முக²மாச்சா²த்³ய வாஸஸா ॥ 20॥
ஸஸ்மிதா தம் நிரீக்ஷந்தீ ஸகடாக்ஷம் புந: புந: ।
ப³பூ⁴வாதிநம்ரமுகீ² நவஸங்க³மலஜ்ஜிதா ॥ 21॥
ஶரதி³ந்து³விநிந்த்³யைகஸ்வமுகே²ந்து³விராஜிதா ।
அமூல்யரத்நநிர்மாணயாவகாவலிஸம்யுதா ॥ 22॥
மணீந்த்³ரஸாரநிர்மாணக்வணந்மஞ்ஜீரரஞ்ஜிதா ।
த³த⁴தீ கப³ரீபா⁴ரம் மாலதீமால்யஸம்யுதம் ॥ 23॥
அமூல்யரத்நநிர்மாணமகராக்ரு’திகுண்ட³லா ।
சித்ரகுண்ட³லயுக்³மேந க³ண்ட³ஸ்த²லவிராஜிதா ॥ 24॥
ரத்நேந்த்³ரஸாரஹாரேண ஸ்தநமத்⁴யஸ்த²லோஜ்ஜ்வலா ।
ரத்நகங்கணகேயூரஶங்க²பூ⁴ஷணபூ⁴ஷிதா ॥ 25॥
ரத்நாங்கு³லீயகைர்தி³வ்யைரங்கு³ல்யாவலிராஜிதா ।
த்³ரு’ஷ்ட்வா தாம் லலிதாம் ரம்யாம் ஸுஶீலாம் ஸுந்த³ரீம் ஸதீம் ॥ 26॥

உவாஸ தத்ஸமீபே து மது⁴ரம் தாமுவாச ஸ: ।
ஶங்க²சூட³ உவாச ।
கா த்வம் கஸ்ய ச கந்யா ச த⁴ந்யா மாந்யா ச யோஷிதாம் ॥ 27॥
கா த்வம் மாநிநி கல்யாணி ஸர்வகல்யாணதா³யிநி ।
மௌநீபூ⁴தே கிங்கரே மாம் ஸம்பா⁴ஷாம் குரு ஸுந்த³ரி ॥ 28॥
இத்யேவம் வசநம் ஶ்ருத்வா ஸகாமா வாமலோசநா ।
ஸஸ்மிதா நம்ரவத³நா ஸகாமம் தமுவாச ஸா ॥ 29॥
துலஸ்யுவாச ।
த⁴ர்மத்⁴வஜஸுதாஹம் ச தபஸ்யாயாம் தபோவநே ।
தபஸ்விந்யஹம் திஷ்டா²மி கஸ்த்வம் க³ச்ச² யதா²ஸுக²ம் ॥ 30॥
காமிநீம் குலஜாதாம் ச ரஹஸ்யேகாகிநீம் ஸதீம் ।
ந ப்ரு’ச்ச²தி குலே ஜாத இத்யேவம் மே ஶ்ருதௌ ஶ்ருதம் ॥ 31॥
லம்படோऽஸத்குலே ஜாதோ த⁴ர்மஶாஸ்த்ரார்த²வர்ஜித: ।
யேநாஶ்ருத: ஶ்ருதேரர்த:²ஸ காமீச்ச²தி காமிநீம் ॥ 32॥
ஆபாதமது⁴ராம் மத்தாமந்தகாம் புருஷஸ்ய தாம் ।
விஷகும்பா⁴காரரூபாமம்ரு’தாஸ்யாம் ச ஸந்ததம் ॥ 33॥
ஹ்ரு’த³யே க்ஷுரதா⁴ராபா⁴ம் ஶஶ்வந்மது⁴ரபா⁴ஷிணீம் ।
ஸ்வகார்யபரிநிஷ்பத்த்யை தத்பரா ஸததம் ச தாம் ॥ 34॥
கார்யார்தே²ஸ்வாமிவஶகா³மந்யதை²வாவஶாம் ஸதா³ ।
ஸ்வாந்தர்மலிநரூபாம் ச ப்ரஸந்நவத³நேக்ஷணாம் ॥ 35॥
ஶ்ருதௌ புராணே யாஸாம் ச சரித்ரமதிதூ³ஷிதம் ।
தாஸு கோ விஶ்வஸேத்ப்ராஜ்ஞ: ப்ரஜ்ஞாவாம்ஶ்ச து³ராஶய: ॥ 36॥
தாஸாம் கோ வா ரிபுர்மித்ரம் ப்ரார்த²யந்தி நவம் நவம் ।
த்³ரு’ஷ்ட்வா ஸுவேஷம் புருஷமிச்ச²ந்தி ஹ்ரு’த³யே ஸதா³ ॥ 37॥
பா³ஹ்யே ஸ்வார்த²ம் ஸதீத்வம் ச ஜ்ஞாபயந்தீ ப்ரயத்நத: ।
ஶஶ்வத்காமா ச ராமா ச காமாதா⁴ரா மநோஹரா ॥ 38॥
பா³ஹ்யே ச²லாத்கே²த³யந்தீ ஸ்வாந்தர்மைது²நமாநஸா ।

காந்தம் ஹஸந்தீ ரஹஸி பா³ஹ்யேऽதீவ ஸுலஜ்ஜிதா ॥ 39॥
மாநிநீ மைது²நாபா⁴வே கோபநா கலஹாங்குரா ।
ஸுப்ரீதா பூ⁴ரிஸம்போ⁴கா³த்ஸ்வல்பமைது²நது:³கி²தா ॥ 40॥
ஸுமிஷ்டாந்நாச்சீ²ததோயாதா³காங்க்ஷந்தீ ச மாநஸே ।
ஸுந்த³ரம் ரஸிகம் காந்தம் யுவாநம் கு³ணிநம் ஸதா³ ॥ 41॥
ஸுதாத்பரமபி⁴ஸ்நேஹம் குர்வதீ ரஸிகோபரி ।
ப்ராணாதி⁴கம் ப்ரியதமம் ஸம்போ⁴க³குஶலம் ப்ரியம் ॥ 42॥
பஶ்யந்தீ ரிபுதுல்யம் ச வ்ரு’த்³த⁴ம் வா மைது²நாக்ஷமம் ।
கலஹம் குர்வதீ ஶஶ்வத்தேந ஸார்த⁴ம் ஸுகோபநா ॥ 43॥
வாசயா ப⁴க்ஷயந்தீ தம் ஸர்ப ஆகு²மிவோல்ப³ணம் ।
து:³ஸாஹஸஸ்வரூபா ச ஸர்வதோ³ஷாஶ்ரயா ஸதா³ ॥ 44॥
ப்³ரஹ்மவிஷ்ணுஶிவாதீ³நாம் து:³ஸாத்⁴யா மோஹரூபிணீ ।
தபோமார்கா³ர்க³லா ஶஶ்வந்மோக்ஷத்³வாரகபாடிகா ॥ 45॥
ஹரேர்ப⁴க்திவ்யவஹிதா ஸர்வமாயாகரண்டி³கா ।
ஸம்ஸாரகாராகா³ரே ச ஶஶ்வந்நிக³ட³ரூபிணீ ॥ 46॥
இந்த்³ரஜாலஸ்வரூபா ச மித்²யா ச ஸ்வப்நரூபிணீ ।
பி³ப்⁴ரதீ பா³ஹ்யஸௌந்த³ர்யமதோ⁴ऽங்க³மதிகுத்ஸிதம் ॥ 47॥
நாநாவிண்மூத்ரபூயாநாமாதா⁴ரம் மலஸம்யுதம் ।
து³ர்க³ந்தி⁴தோ³ஷஸம்யுக்தம் ரக்தாரக்தமஸம்ஸ்க்ரு’தம் ॥ 48॥
மாயாரூபா மாயிநாம் ச விதி⁴நா நிர்மிதா புரா ।
விஷரூபா முமுக்ஷூணாமத்³ரு’ஶ்யாப்யபி⁴வாஞ்ச²தாம் ॥ 49॥
இத்யுக்த்வா துளஸீ தம் து விரராம ச நாரத³ ।
ஸஸ்மித: ஶங்க²சூட³ஶ்ச ப்ரவக்துமுபசக்ரமே ॥ 50॥
ஶங்க²சூட³ உவாச ।
த்வயா யத்கதி²தம் தே³வி ந ச ஸர்வமலீககம் ।
கிஞ்சித்ஸத்யமலீகம் ச கிஞ்சிந்மத்தோ நிஶாமய ॥ 51॥
நிர்மிதம் த்³விவித⁴ம் தா⁴த்ரா ஸ்த்ரீரூபம் ஸர்வமோஹநம் ।
க்ரு’த்வா ரூபம் வாஸ்தவம் ச ப்ரஶஸ்யம் சாப்ரஶம்ஸிதம் ॥ 52॥

8 sanskritdocuments.org



துலஸ்யுபாக்²யாநம் தே³வீபா⁴க³வதம் 917-25

லக்ஷ்மீ:ஸரஸ்வதீ து³ர்கா³ஸாவித்ரீ ராதி⁴காதி³கா ।
ஸ்ரு’ஷ்டிஸூத்ரஸ்வரூபா ச ஆத்³யா ஸ்ரு’ஷ்டிர்விநிர்மிதா ॥ 53॥
ஏதாஸாமம்ஶரூபம் ச ஸ்த்ரீரூபம் வாஸ்தவம் ஸ்ம்ரு’தம் ।
தத்ப்ரஶஸ்யம் யஶோரூபம் ஸர்வமங்க³ளகாரகம் ॥ 54॥
ஶதரூபா தே³வஹூதீ ஸ்வதா⁴ ஸ்வாஹா ச த³க்ஷிணா ।
சா²யாவதீ ரோஹிணீ ச வருணாநீ ஶசீ ததா² ॥ 55॥
குபே³ரஸ்ய ச பத்நீ யாப்யதி³திஶ்ச தி³திஸ்ததா² ।
லோபாமுத்³ராநஸூயா ச கோடபீ⁴ துளஸீ ததா² ॥ 56॥
அஹல்யாருந்த⁴தீ மேநா தாரா மந்தோ³த³ரீ ததா² ।
த³மயந்தீ வேத³வதீ க³ங்கா³ ச மநஸா ததா² ॥ 57॥
புஷ்டிஸ்துஷ்டி:ஸ்ம்ரு’திர்மேதா⁴ காலிகா ச வஸுந்த⁴ரா ।
ஷஷ்டீ² மங்க³ளசண்டீ³ ச மூர்திஶ்ச த⁴ர்மகாமிநீ ॥ 58॥
ஸ்வஸ்தி: ஶ்ரத்³தா⁴ ச ஶாந்திஶ்ச காந்தி:க்ஷாந்திஸ்ததா² பரா ।
நித்³ரா தந்த்³ரா க்ஷுத்பிபாஸா ஸந்த்⁴யா ராத்ரிதி³நாநி ச ॥ 59॥
ஸம்பத்திர்த்⁴ரு’திகீர்தீ ச க்ரியா ஶோபா⁴ ப்ரபா⁴ ஶிவா ।
யத்ஸ்த்ரீரூபம் ச ஸம்பூ⁴தமுத்தமம் து யுகே³ யுகே³ ॥ 60॥
கலாகலாம்ஶரூபம் ச ஸ்வர்வேஶ்யாதி³கமேவ ச ।
தத³ப்ரஶஸ்யம் விஶ்வேஷு பும்ஶ்சலீரூபமேவ ச ॥ 61॥
ஸத்த்வப்ரதா⁴நம் யத்³ரூபம் தத்³யுக்தம் ச ப்ரபா⁴வத: ।
தது³த்தமம் ச விஶ்வேஷு ஸாத்⁴வீரூபம் ப்ரஶம்ஸிதம் ॥ 62॥
தத்³வாஸ்தவம் ச விஜ்ஞேயம் ப்ரவத³ந்தி மநீஷிண: ।
ரஜோரூபம் தமோரூபம் கலாஸு விவித⁴ம் ஸ்ம்ரு’தம் ॥ 63॥
மத்⁴யமா ரஜஸஶ்சாம்ஶாஸ்தாஸ்து போ⁴கே³ஷு லோலுபா: ।
ஸுக²ஸம்போ⁴க³வஶ்யாஶ்ச ஸ்வகார்யே நிரதா:ஸதா³ ॥ 64॥
கபடா மோஹகாரிண்யோ த⁴ர்மார்த²விமுகா:²ஸதா³ ।
ரஜோரூபஸ்ய ஸாத்⁴வீத்வமதோ நைவோபஜாயதே ॥ 65॥
இத³ம் மத்⁴யமரூபம் ச ப்ரவத³ந்தி மநீஷிண: ।

தமோரூபம் து³ர்நிவார்யமத⁴மம் தத்³விது³ர்பு³தா: ⁴ ॥ 66॥
ந ப்ரு’ச்ச²தி குலே ஜாத: பண்டி³தஶ்ச பரஸ்த்ரியம் ।
நிர்ஜநே நிர்ஜலே வாபி ரஹஸ்யபி பரஸ்த்ரியம் ॥ 67॥
ஆக³ச்சா²மி த்வத்ஸமீபமாஜ்ஞயா ப்³ரஹ்மணோऽது⁴நா ।
கா³ந்த⁴ர்வேண விவாஹேந த்வாம் க்³ரஹீஷ்யாமி ஶோப⁴நே ॥ 68॥
அஹமேவ ஶங்க²சூடோ³ தே³வவித்³ராவகாரக: ।
த³நுவம்ஶ்யோ விஶேஷேண ஸுதா³மாஹம் ஹரே: புரா ॥ 69॥
அஹமஷ்டஸு கோ³பேஷு கோ³போऽபி பார்ஷதே³ஷு ச ।
அது⁴நா தா³நவேந்த்³ரோऽஹம் ராதி⁴காயாஶ்ச ஶாபத: ॥ 70॥
ஜாதிஸ்மரோऽஹம் ஜாநாமி க்ரு’ஷ்ணமந்த்ரப்ரபா⁴வத: ।
ஜாதிஸ்மரா த்வம் துளஸீ ஸம்பு⁴க்தா ஹரிணா புரா ॥ 71॥
த்வமேவ ராதி⁴காகோபாஜ்ஜாதாஸி பா⁴ரதே பு⁴வி ।
த்வாம் ஸம்போ⁴க்துமுத்ஸுகோऽஹம் நாலம் ராதா⁴ப⁴யாத்தத: ॥ 72॥
இத்யேவமுக்த்வா ஸ புமாந்விரராம மஹாமுநே ।
ஸஸ்மிதம் துளஸீ துஷ்டா ப்ரவக்துமுபசக்ரமே ॥ 73॥
துலஸ்யுவாச ।
ஏவம்விதோ⁴ பு³தோ⁴ நித்யம் விஶ்வேஷு ச ப்ரஶம்ஸித: ।
காந்தமேவம்வித⁴ம் காந்தா ஶஶ்வதி³ச்ச²தி காமத: ॥ 74॥
த்வயாஹமது⁴நா ஸத்யம் விசாரேண பராஜிதா ।
ஸ நிந்தி³தஶ்சாப்யஶுசிர்ய: புமாம்ஶ்ச ஸ்த்ரியா ஜித: ॥ 75॥
நிந்த³ந்தி பிதரோ தே³வா பா³ந்த⁴வா:ஸ்த்ரீஜிதம் நரம் ।
ஸ்த்ரீஜிதம் மநஸா மாதா பிதா ப்⁴ராதா ச நிந்த³தி ॥ 76॥
ஶுத்³தோ⁴ விப்ரோ த³ஶாஹேந ஜாதகே ம்ரு’தகே யதா² ।
பூ⁴மிபோ த்³வாத³ஶாஹேந வைஶ்ய: பஞ்சத³ஶாஹத: ॥ 77॥
ஶூத்³ரோ மாஸேந வேதே³ஷு மாத்ரு’வத்³தீ⁴நஸங்கர: ।
அஶுசி:ஸ்த்ரீஜித: ஶுத்³த்⁴யேச்சிதாத³ஹநகாலத: ॥ 78॥
ந க³ஹ்ணந்தீச்ச²யா தஸ்ய பிதர: பிண்ட³தர்பணம் ।
ந க³ஹ்ணந்த்யேவ தே³வாஶ்ச தஸ்ய புஷ்பஜலாதி³கம் ॥ 79॥

கிம் வா ஜ்ஞாநேந தபஸா ஜபஹோமப்ரபூஜநை: ।
கிம் வித்³யயா ச யஶஸா ஸ்த்ரீபி⁴ர்யஸ்ய மநோ ஹ்ரு’தம் ॥ 80॥
வித்³யாப்ரபா⁴வஜ்ஞாநார்த²ம் மயா த்வம் ச பரீக்ஷித: ।
க்ரு’த்வா பரீக்ஷாம் காந்தஸ்ய வ்ரு’ணோதி காமிநீ வரம் ॥ 81॥
வராய கு³ணஹீநாய வ்ரு’த்³தா⁴யாஜ்ஞாநிநே ததா² ।
த³ரித்³ராய ச மூர்கா²ய ரோகி³ணே குத்ஸிதாய ச ॥ 82॥
அத்யந்தகோபயுக்தாய வாத்யந்தது³ர்முகா²ய ச ।
பங்க³வே சாங்க³ஹீநாய சாந்தா⁴ய ப³தி⁴ராய ச ॥ 83॥
ஜடா³ய சைவ மூகாய க்லீப³துல்யாய பாபிநே ।
ப்³ரஹ்மஹத்யாம் லபே⁴த்ஸோऽபி ஸ்வகந்யாம் ப்ரத³தா³தி ய: ॥ 84॥
ஶாந்தாய கு³ணிநே சைவ யூநே ச விது³ஷேऽபி ச ।
ஸாத⁴வே ச ஸுதாம் த³த்த்வா த³ஶயஜ்ஞப²லம் லபே⁴த் ॥ 85॥
ய: கந்யாபாலநம் க்ரு’த்வா கரோதி யதி³ விக்ரயம் ।
விக்ரேதா த⁴நலோபே⁴ந கும்பீ⁴பாகம் ஸ க³ச்ச²தி ॥ 86॥
கந்யாமூத்ரம் புரீஷம் ச தத்ர ப⁴க்ஷதி பாதகீ ।
க்ரு’மிபி⁴ர்த³ம்ஶித: காகைர்யாவதி³ந்த்³ராஶ்சதுர்த³ஶ ॥ 87॥
தத³ந்தே வ்யாதி⁴ஸம்யுக்த:ஸ லபே⁴ஜ்ஜந்ம நிஶ்சிதம் ।
விக்ரீணாதி மாம்ஸபா⁴ரம் வஹத்யேவ தி³வாநிஶம் ॥ 88॥
இத்யேவமுக்த்வா துளஸீ விரராம தபோநிதே⁴ ।
ப்³ரஹ்மோவாச ।
கிம் கரோஷி ஶங்க²சூட³ஸம்வாத³மநயா ஸஹ ॥ 89॥
கா³ந்த⁴ர்வேண விவாஹேந த்வம் சாஸ்யா க்³ரஹணம் குரு ।
புருஷேஷ்வஸி ரத்நம் த்வம் ஸ்த்ரீஷு ரத்நம் த்வியம் ஸதீ ॥ 90॥
வித³க்³தா⁴யா வித³க்³தே⁴ந ஸங்க³மோ கு³ணவாந்ப⁴வேத் ।
நிர்விரோத⁴ஸுக²ம் ராஜந் கோ வா த்யஜதி து³ர்லப⁴ம் ॥ 91॥
யோऽவிரோத⁴ஸுக²த்யாகீ³ஸ பஶுர்நாத்ர ஸம்ஶய: ।
கிம் பரீக்ஷஸி த்வம் காந்தமீத்³ரு’ஶம் கு³ணிநம் ஸதி ॥ 92॥

tulasyupAkhyAnam.pdf 11



துலஸ்யுபாக்²யாநம் தே³வீபா⁴க³வதம் 917-25

தே³வாநாமஸுராணாம் ச தா³நவாநாம் விமர்த³கம் ।
யதா²லக்ஷ்மீஶ்ச லக்ஷ்மீஶே யதா² க்ரு’ஷ்ணே ச ராதி⁴கா ॥ 93॥
யதா² மயி ச ஸாவித்ரீ ப⁴வாநீ ச ப⁴வே யதா² ।
யதா² த⁴ரா வராஹே ச த³க்ஷிணா ச யதா²த்⁴வரே ॥ 94॥
த்³யதா²த்ரேரநஸூயா ச த³மயந்தீ யதா² நலே ।
ரோஹிணீ ச யதா² சந்த்³ரே யதா² காமே ரதி:ஸதீ ॥ 95॥
யதா²தி³தி: கஶ்யபே ச வஸிஷ்டே²ऽருந்த⁴தீ ஸகீ² ।
யதா²ஹல்யா கௌ³தமே ச தே³வஹூதிஶ்ச கர்த³மே ॥ 96॥
யதா² ப்³ரு’ஹஸ்பதௌ தாரா ஶதரூபா மநௌ யதா² ।
யதா² ச த³க்ஷிணா யஜ்ஞே யதா²ஸ்வாஹா ஹுதாஶநே ॥ 97॥
யதா² ஶசீ மஹேந்த்³ரே ச யதா² புஷ்டிர்க³ணேஶ்வரே ।
தே³வஸேநா யதா²ஸ்கந்தே³ த⁴ர்மே பூ⁴ர்திர்யதா²ஸதீ ॥ 98॥
ஸௌபா⁴க்³யா ஸுப்ரியா த்வம் ச ஶங்க²சூடே³ ததா² ப⁴வ ।
அநேந ஸார்த⁴ம் ஸுசிரம் ஸுந்த³ரேண ச ஸுந்த³ரி ॥ 99॥
ஸ்தா²நே ஸ்தா²நே விஹாரம் ச யதே²ச்ச²ம் குரு ஸந்ததம் ।
பஶ்சாத்ப்ராப்யஸி கோ³லோகே ஶ்ரீக்ரு’ஷ்ணம் புநரேவ ச ।
சதுர்பு⁴ஜம் ச வைகுண்டே² ஶங்க²சூடே³ ம்ரு’தே ஸதி ॥ 100॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம் நவமஸ்கந்தே⁴ ஶங்க²சூடே³ந ஸஹ
துலஸ்யா:ஸங்க³திவர்ணநம் நாமாஷ்டாத³ஶோऽத்⁴யாய: ॥ 9.18॥

9.19 ஏகோநவிம்ஶோऽத்⁴யாய: । ஶங்க²சூடே³ந ஸஹ துளஸீஸங்க³மவர்ணநம்
।

நாரத³ உவாச ।
விசித்ரமித³மாக்²யாநம் ப⁴வதா ஸமுதா³ஹ்ரு’தம் ।
ஶ்ருதேந யேந மே த்ரு’ப்திர்ந கதா³பி ஹி ஜாயதே ॥ 1॥
தத: பரம் து யஜ்ஜாதம் தத்த்வம் வத³ மஹாமதே ।
ஶ்ரீநாராயண உவாச ।
இத்யேவமாஶிஷம் த³த்த்வா ஸ்வாலயம் ச யயௌ விதி: ⁴ ॥ 2॥

கா³ந்த⁴ர்வேண விவாஹேந ஜக்³ரு’ஹே தாம் ச தா³நவ: ।
ஸ்வர்கே³ து³ந்து³பி⁴வாத்³யம் ச புஷ்பவ்ரு’ஷ்டிர்ப³பூ⁴வ ஹ ॥ 3॥
ஸ ரேமே ராமயா ஸார்த⁴ம் வாஸகே³ஹே மநோரமே ।
மூர்ச்சா²ம் ஸா ப்ராப துளஸீ நவஸங்க³மஸங்க³தா ॥ 4॥
நிமக்³நா நிர்ஜலே ஸாத்⁴வீ ஸம்போ⁴க³ஸுக²ஸாக³ரே ।
சது:ஷஷ்டிகலாமாநம் சது:ஷஷ்டிவித⁴ம் ஸுக²ம் ॥ 5॥
காமஶாஸ்த்ரே யந்நிருக்தம் ரஸிகாநாம் யதே²ப்ஸிதம் ।
அங்க³ப்ரத்யங்க³ஸம்ஶ்லேஷபூர்வகம் ஸ்த்ரீமநோஹரம் ॥ 6॥
தத்ஸர்வம் ரஸஶ‍்ரு’ங்கா³ரம் சகார ரஸிகேஶ்வர: ।
அதீவ ரம்யதே³ஶே ச ஸர்வஜந்துவிவர்ஜிதே ॥ 7॥
புஷ்பசந்த³நதல்பே ச புஷ்பசந்த³நவாயுநா ।
புஷ்போத்³யாநே நதீ³தீரே புஷ்பசந்த³நசர்சிதே ॥ 8॥
க³ஹீத்வா ரஸிகோ ராஸே புஷ்பசந்த³நசர்சிதாம் ।
பூ⁴ஷிதோ பூ⁴ஷணேநைவ ரத்நபூ⁴ஷணபூ⁴ஷிதாம் ॥ 9॥
ஸுரதே விரதிர்நாஸ்தி தயோ:ஸுரதிவிஜ்ஞயோ: ।
ஜஹார மாநஸம் ப⁴ர்துர்லோலயா லீலயா ஸதீ ॥ 10॥
சேதநாம் ரஸிகாயாஶ்ச ஜஹார ரஸபா⁴வவித் ।
வக்ஷஸஶ்சந்த³நம் ராஜ்ஞஸ்திலகம் விஜஹார ஸா ॥ 11॥
ஸ ச ஜஹார தஸ்யாஶ்ச ஸிந்தூ³ரம் பி³ந்து³பத்ரகம் ।
தத்³வக்ஷஸ்யுரோஜே ச நக²ரேகா²ம் த³தௌ³முதா³ ॥ 12॥
ஸா த³தௌ³ தத்³வாமபார்ஶ்வே கரபூ⁴ஷணலக்ஷணம் ।
ராஜா ததோ³ஷ்ட²புடகே த³தௌ³ ரத³நத³ம்ஶநம் ॥ 13॥
தத்³க³ண்ட³யுக³ளே ஸா ச ப்ரத³தௌ³ தச்சதுர்கு³ணம் ।
ஆலிங்க³நம் சும்ப³நம் ச ஜங்கா⁴தி³மர்த³நம் ததா² ॥ 14॥
ஏவம் பரஸ்பரம் க்ரீடா³ம் சக்ரதுஸ்தௌ விஜாநதௌ ।
ஸுரதே விரதே தௌ ச ஸமுத்தா²ய பரஸ்பரம் ॥ 15॥
ஸுவேஷம் சக்ரதுஸ்தத்ர யத்³யந்மநஸி வாஞ்சி²தம் ।

சந்த³நை:குங்குமாரக்தை:ஸா தஸ்ய திலகம் த³தௌ³ ॥ 16॥
ஸர்வாங்கே³ஸுந்த³ரே ரம்யே சகார சாநுலேபநம் ।
ஸுவாஸம் சைவ தாம்பூ³லம் வஹ்நிஶுத்³தே⁴ ச வாஸஸீ ॥ 17॥
பாரிஜாதஸ்ய குஸுமம் ஜராரோக³ஹரம் பரம் ।
அமூல்யரத்நநிர்மாணமங்கு³லீயகமுத்தமம் ॥ 18॥
ஸுந்த³ரம் ச மணிவரம் த்ரிஷு லோகேஷு து³ர்லப⁴ம் ।
தா³ஸீ தவாஹமித்யேவம் ஸமுச்சார்ய புந: புந: ॥ 19॥
நநாம பரயா ப⁴க்த்யா ஸ்வாமிநம் கு³ணஶாலிநம் ।
ஸஸ்மிதா தந்முகா²ம்போ⁴ஜம் லோசநாப்⁴யாம் புந: புந: ॥ 20॥
நிமேஷரஹிதாப்⁴யாம் சாப்யபஶ்யத்காமஸுந்த³ரம் ।
ஸ ச தாம் ச ஸமாக்ரு’ஷ்ய சகார வக்ஷஸி ப்ரியாம் ॥ 21॥
ஸஸ்மிதம் வாஸஸாச்ச²ந்நம் த³த³ர்ஶ முக²பங்கஜம் ।
சுசும்ப³ கடி²நே க³ண்டே³ பி³ம்போ³ஷ்டௌ² புநரேவ ச ॥ 22॥
த³தௌ³ தஸ்யை வஸ்த்ரயுக்³மம் வருணாதா³ஹ்ரு’தம் ச யத் ।
ததா³ஹ்ரு’தாம் ரத்நமாலாம் த்ரிஷு லோகேஷு து³ர்லபா⁴ம் ॥ 23॥
த³தௌ³ மஞ்ஜீரயுக்³மம் ச ஸ்வாஹாயா ஆஹ்ரு’தம் ச யத் ।
கேயூரயுக்³மம் சா²யாயா ரோஹிண்யாஶ்சைவ குண்ட³லம் ॥ 24॥
அங்கு³லீயகரத்நாநி ரத்யாஶ்ச கரபூ⁴ஷணம் ।
ஶங்க²ம் ச ருசிரம் சித்ரம் யத்³த³த்தம் விஶ்வகர்மணா ॥ 25॥
விசித்ரபத்³மகஶ்ரேணீம் ஶய்யாம் சாபி ஸுது³ர்லபா⁴ம் ।
பூ⁴ஷணாநி ச த³த்த்வா ஸ பூ⁴போ ஹாஸம் சகார ஹ ॥ 26॥
நிர்மமே கப³ரீபா⁴ரே தஸ்யா மாங்க³ல்யபூ⁴ஷணம் ।
ஸுசித்ரம் பத்ரகம் க³ண்ட³மண்ட³லேऽஸ்யா:ஸமம் ததா² ॥ 27॥
சந்த்³ரலேகா²த்ரிபி⁴ர்யுக்தம் சந்த³நேந ஸுக³ந்தி⁴நா ।
பரீதம் பரிதஶ்சித்ரை:ஸார்த⁴ம் குங்குமபி³ந்து³பி:⁴ ॥ 28॥
ஜ்வலத்ப்ரதீ³பாகாரம் ச ஸிந்தூ³ரதிலகம் த³தௌ³ ।
தத்பாத³பத்³மயுக³ளே ஸ்த²லபத்³மவிநிந்தி³தே ॥ 29॥

சித்ராலக்தகராக³ம் ச நக²ரேஷு த³தௌ³முதா³ ।
ஸ்வவக்ஷஸி முஹுர்ந்யஸ்ய ஸராக³ம் சரணாம்பு³ஜம் ॥ 30॥
ஹே தே³வி தவ தா³ஸோऽஹமித்யுச்சார்ய புந: புந: ।
ரத்நபூ⁴ஷிதஹஸ்தேந தாம் ச க்ரு’த்வா ஸ்வவக்ஷஸி ॥ 31॥
தபோவநம் பரித்யஜ்ய ராஜா ஸ்தா²நாந்தரம் யயௌ ।
மலயே தே³வநிலயே ஶைலே ஶைலே தபோவநே ॥ 32॥
ஸ்தா²நே ஸ்தா²நேऽதிரம்யே ச புஷ்போத்³யாநே ச நிர்ஜநே ।
கந்த³ரே கந்த³ரே ஸிந்து⁴தீரே சைவாதிஸுந்த³ரே ॥ 33॥
புஷ்பப⁴த்³ராநதீ³தீரே நீரவாதமநோஹரே ।
புலிநே புலிநே தி³வ்யே நத்³யாம் நத்³யாம் நதே³ நதே³ ॥ 34॥
மதௌ⁴ மது⁴கராணாம் ச மது⁴ரத்⁴வநிநாதி³தே ।
விஸ்பந்த³நே ஸுரஸநே நந்த³நே க³ந்த⁴மாத³நே ॥ 35॥
தே³வோத்³யாநே நந்த³நே ச சித்ரசந்த³நகாநநே ।
சம்பகாநாம் கேதகீநாம் மாத⁴வீநாம் ச மாத⁴வே ॥ 36॥
குந்தா³நாம் மாலதீநாம் ச குமுதா³ம்போ⁴ஜகாநநே ।
கல்பவ்ரு’க்ஷே கல்பவ்ரு’க்ஷே பாரிஜாதவநே வநே ॥ 37॥
நிர்ஜநே காஞ்சநே ஸ்தா²நே த⁴ந்யே காஞ்சநபர்வதே ।
காஞ்சீவநே கிஞ்ஜலகே கஞ்சுகே காஞ்சநாகரே ॥ 38॥
புஷ்பசந்த³நதல்பேஷு பும்ஸ்கோகிலருதஶ்ருதே ।
புஷ்பசந்த³நஸம்யுக்த: புஷ்பசந்த³நவாயுநா ॥ 39॥
காமுக்யா காமுக: காமாத்ஸ ரேமே ராமயா ஸஹ ।
ந ஹி த்ரு’ப்தோ தா³நவேந்த்³ரஸ்த்ரு’ப்திம் நைவ ஜகா³ம ஸா ॥ 40॥
ஹவிஷா க்ரு’ஷ்ணவர்த்மேவ வவ்ரு’தே⁴ மத³நஸ்தயோ: ।
தயா ஸஹ ஸமாக³த்ய ஸ்வாஶ்ரமம் தா³நவஸ்தத: ॥ 41॥
ரம்யம் க்ரீடா³லயம் க³த்வா விஜஹார புந: புந: ।
ஏவம் ஸ பு³பு⁴ஜே ராஜ்யம் ஶங்க²சூட:³ ப்ரதாபவாந் ॥ 42॥
ஏகமந்வந்தரம் பூர்ணம் ராஜராஜேஶ்வரோ மஹாந் ।
தே³வாநாமஸுராணாம் ச தா³நவாநாம் ச ஸந்ததம் ॥ 43॥

க³ந்த⁴ர்வாணாம் கிந்நராணாம் ராக்ஷஸாநாம் ச ஶாந்தித:³ ।
ஹ்ரு’தாதி⁴காரா தே³வாஶ்ச சரந்தி பி⁴க்ஷுகா யதா² ॥ 44॥
தே ஸர்வேऽதிவிஷண்ணாஶ்ச ப்ரஜக்³முர்ப்³ரஹ்மண:ஸபா⁴ம் ।
வ்ரு’த்தாந்தம் கத²யாமாஸூ ருருது³ஶ்ச ப்⁴ரு’ஶம் முஹு: ॥ 45॥
ததா³ ப்³ரஹ்மா ஸுரை:ஸார்த⁴ம் ஜகா³ம ஶங்கராலயம் ।
ஸர்வேஶம் கத²யாமாஸ விதா⁴தா சந்த்³ரஶேக²ரம் ॥ 46॥
ப்³ரஹ்மா ஶிவஶ்ச தை:ஸார்த⁴ம் வைகுண்ட²ம் ச ஜகா³ம ஹ ।
து³ர்லப⁴ம் பரமம் தா⁴ம ஜராம்ரு’த்யுஹரம் பரம் ॥ 47॥
ஸம்ப்ராப ச வரம் த்³வாரமாஶ்ரமாணாம் ஹரேரஹோ ।
த³த³ர்ஶ த்³வாரபாலாம்ஶ்ச ரத்நஸிம்ஹாஸநஸ்தி²தாந் ॥ 48॥
ஶோபி⁴தாந்பீதவஸ்த்ரைஶ்ச ரத்நபூ⁴ஷணபூ⁴ஷிதாந் ।
வநமாலாந்விதாந்ஸர்வாந் ஶ்யாமஸுந்த³ரவிக்³ரஹாந் ॥ 49॥
ஶங்க²சக்ரக³தா³பத்³மத⁴ராம்ஶ்சைவ சதுர்பு⁴ஜாந் ।
ஸஸ்மிதாந்ஸ்மேரவக்த்ராஸ்யாந்பத்³மநேத்ராந்மநோஹராந் ॥ 50॥
ப்³ரஹ்மா தாந்கத²யாமாஸ வ்ரு’த்தாந்தம் க³மநார்த²கம் ।
தேऽநுஜ்ஞாம் ச த³து³ஸ்தஸ்மை ப்ரவிவேஶ ததா³ஜ்ஞயா ॥ 51॥
ஏவம் ஷோட³ஶ த்³வாராணி நிரீக்ஷ்ய கமலோத்³ப⁴வ: ।
தே³வை:ஸார்த⁴ம் தாநதீத்ய ப்ரவிவேஶ ஹரே:ஸபா⁴ம் ॥ 52॥
தே³வர்ஷிபி:⁴ பரிவ்ரு’தாம் பார்ஷதை³ஶ்ச சதுர்பு⁴ஜை: ।
நாராயணஸ்வரூபைஶ்ச ஸர்வை: கௌஸ்துப⁴பூ⁴ஷிதை: ॥ 53॥
நவேந்து³மண்ட³லாகாராம் சதுரஸ்ராம் மநோஹராம் ।
மணீந்த்³ரஹாரநிர்மாணாம் ஹீராஸாரஸுஶோபி⁴தாம் ॥ 54॥
அமூல்யரத்நக²சிதாம் ரசிதாம் ஸ்வேச்ச²யா ஹரே: ।
மாணிக்யமாலாஜாலாபா⁴ம் முக்தாபங்க்திவிபூ⁴ஷிதாம் ॥ 55॥
மண்டி³தாம் மண்ட³லாகாரை ரத்நத³ர்பணகோடிபி: ⁴ ।
விசித்ரைஶ்சித்ரரேகா²பி⁴ர்நாநாசித்ரவிசித்ரிதாம் ॥ 56॥
பத்³மராகே³ந்த்³ரரசிதாம் ருசிராம் மணிபங்கஜை: ।

ஸோபாநஶதகைர்யுக்தாம் ஸ்யமந்தகவிநிர்மிதை: ॥ 57॥
பட்டஸூத்ரக்³ரந்தி²யுக்தைஶ்சாருசந்த³நபல்லவை: ।
இந்த்³ரநீலஸ்தம்ப⁴வர்யைர்வேஷ்டிதாம் ஸுமநோஹராம் ॥ 58॥
ஸத்³ரத்நபூர்ணகும்பா⁴நாம் ஸமூஹைஶ்ச ஸமந்விதாம் ।
பாரிஜாதப்ரஸூநாநாம் மாலாஜாலைர்விராஜிதாம் ॥ 59॥
கஸ்தூரீகுங்குமாரக்தை:ஸுக³ந்தி⁴சந்த³நத்³ருமை: ।
ஸுஸம்ஸ்க்ரு’தாம் து ஸர்வத்ர வாஸிதாம் க³ந்த⁴வாயுநா ॥ 60॥
வித்³யாத⁴ரீஸமூஹாநாம் ந்ரு’த்யஜாலைர்விராஜிதாம் ।
ஸஹஸ்ரயோஜநாயாமாம் பரிபூர்ணாம் ச கிங்கரை: ॥ 61॥
த³த³ர்ஶ ஶ்ரீஹரிம் ப்³ரஹ்மா ஶங்கரஶ்ச ஸுரை:ஸஹ ।
வஸந்தம் தந்மத்⁴யதே³ஶே யதே²ந்து³ம் தாரகாவ்ரு’தம் ॥ 62॥
அமூல்யரத்நநிர்மாணசித்ரஸிம்ஹாஸநே ஸ்தி²தம் ।
கிரீடிநம் குண்ட³லிநம் வநமாலாவிபூ⁴ஷிதம் ॥ 63॥
சந்த³நோக்ஷிதஸர்வாங்க³ம் பி³ப்⁴ரதம் கேலிபங்கஜம் ।
புரதோ ந்ரு’த்யகீ³தம் ச பஶ்யந்தம் ஸஸ்மிதம் முதா³ ॥ 64॥
ஶாந்தம் ஸரஸ்வதீகாந்தம் லக்ஷ்மீத்⁴ரு’தபதா³ம்பு³ஜம் ।
லக்ஷ்ம்யா ப்ரத³த்தம் தாம்பூ³லம் பு⁴க்தவந்தம் ஸுவாஸிதம் ॥ 65॥
க³ங்க³யா பரயா ப⁴க்த்யா ஸேவிதம் ஶ்வேதசாமரை: ।
ஸர்வைஶ்ச ஸ்தூயமாநம் ச ப⁴க்திநம்ராத்மகந்த⁴ரை: ॥ 66॥
ஏவம் விஶிஷ்டம் தம் த்³ரு’ஷ்ட்வா பரிபூர்ணதமம் ப்ரபு⁴ம் ।
ப்³ரஹ்மாத³ய:ஸுரா:ஸர்வே ப்ரணம்ய துஷ்டுவுஸ்ததா³ ॥ 67॥
புலகாஞ்சிதஸர்வாங்கா:³ஸாஶ்ருநேத்ராஶ்ச க³த்³க³தா:³ ।
ப⁴க்தாஶ்ச பரயா ப⁴க்த்யா பீ⁴தா நம்ராத்மகந்த⁴ரா: ॥ 68॥
க்ரு’தாஞ்ஜலிபுடோ பூ⁴த்வா விதா⁴தா ஜக³தாமபி ।
வ்ரு’த்தாந்தம் கத²யாமாஸ விநயேந ஹரே: புர: ॥ 69॥
ஹரிஸ்தத்³வசநம் ஶ்ருத்வா ஸர்வஜ்ஞ:ஸர்வபா⁴வவித் ।
ப்ரஹஸ்யோவாச ப்³ரஹ்மாணம் ரஹஸ்யம் ச மநோஹரம் ॥ 70॥

ஶ்ரீப⁴க³வாநுவாச ।
ஶங்க²சூட³ஸ்ய வ்ரு’த்தாந்தம் ஸர்வம் ஜாநாமி பத்³மஜ ।
மத்³ப⁴க்தஸ்ய ச கோ³பஸ்ய மஹாதேஜஸ்விந: புரா ॥ 71॥
ஶ‍்ரு’ணு தத்ஸர்வவ்ரு’த்தாந்தமிதிஹாஸம் புராதநம் ।
கோ³லோகஸ்யைவ சரிதம் பாபக்⁴நம் புண்யகாரகம் ॥ 72॥
ஸுதா³மா நாம கோ³பஶ்ச பார்ஷத³ப்ரவரோ மம ।
ஸ ப்ராப தா³நவீம் யோநிம் ராதா⁴ஶாபாத்ஸுதா³ருணாத் ॥ 73॥
தத்ரைகதா³ஹமக³மம் ஸ்வாலயாத்³ராஸமண்ட³லம் ।
விரஜாமபி நீத்வா ச மம ப்ராணாதி⁴கா பரா ॥ 74॥
ஸா மாம் விரஜயா ஸார்த⁴ம் விஜ்ஞாய கிங்கரீமுகா²த் ।
பஶ்சாத்க்ருத்³தா⁴ ஸாஜகா³ம ந த³த³ர்ஶ ச தத்ர மாம் ॥ 75॥
விரஜாம் ச நதீ³ரூபாம் மாம் ஜ்ஞாத்வா ச திரோஹிதம் ।
புநர்ஜகா³ம ஸா த்³ரு’ஷ்ட்வா ஸ்வாலயம் ஸகி²பி: ⁴ ஸஹ ॥ 76॥
மாம் த்³ரு’ஷ்ட்வா மந்தி³ரே தே³வீ ஸுதா³ம்நா ஸஹிதம் புரா ।
ப்⁴ரு’ஶம் ஸா ப⁴ர்த்ஸயாமாஸ மௌநீபூ⁴தம் ச ஸுஸ்தி²ரம் ॥ 77॥
தச்ச்²ருத்வாஸஹமாநஶ்ச ஸுதா³மா தாம் சுகோப ஹ ।
ஸ ச தாம் ப⁴ர்த்ஸயாமாஸ கோபேந மம ஸநிதௌ⁴ ॥ 78॥
தச்ச்²ருத்வா கோபயுக்தா ஸா ரக்தபங்கஜலோசநா ।
ப³ஹிஷ்கர்தும் சகாராஜ்ஞாம் ஸந்த்ரஸ்தம் மம ஸம்ஸதி³ ॥ 79॥
ஸகீ²லக்ஷம் ஸமுத்தஸ்தௌ² து³ர்வாரம் தேஜஸோல்ப³ணம் ।
ப³ஹிஶ்சகார தம் தூர்ணம் ஜல்பந்தம் ச புந: புந: ॥ 80॥
ஸா ச தத்தாட³நம் தாஸாம் ஶ்ருத்வா ருஷ்டா ஶஶாப ஹ ।
யாஹி ரே தா³நவீம் யோநிமித்யேவம் தா³ருணம் வச: ॥ 81॥
தம் க³ச்ச²ந்தம் ஶபந்தம் ச ருத³ந்தம் மாம் ப்ரணம்ய ச ।
வாரயாமாஸ துஷ்டா ஸா ருத³தீ க்ரு’பயா புந: ॥ 82॥
ஹே வத்ஸ திஷ்ட² மா க³ச்ச² க்வ யாஸீதி புந: புந: ।
ஸமுச்சார்ய ச தத்பஶ்சாஜ்ஜகா³ம ஸா ச விக்லவம் ॥ 83॥
கோ³ப்யஶ்ச ருருது:³ஸர்வா கோ³பாஶ்சாபி ஸுது:³கி²தா: ।

தே ஸர்வே ராதி⁴கா சாபி தத்பஶ்சாத்³ போ³தி⁴தா மயா ॥ 84॥
ஆயாஸ்யதி க்ஷணார்தே⁴ந க்ரு’த்வா ஶாபஸ்ய பாலநம் ।
ஸுதா³மம்ஸ்த்வமிஹாக³ச்சே²த்யுக்த்வா ஸா ச நிவாரிதா ॥ 85॥
கோ³லோகஸ்ய க்ஷணார்தே⁴ந சைகம் மந்வந்தரம் ப⁴வேத் ।
ப்ரு’தி²வ்யாம் ஜக³தாம் தா⁴தரித்யேவ வசநம் த்⁴ருவம் ॥ 86॥
இத்யேவம் ஶங்க²சூட³ஶ்ச புநஸ்தத்ரைவ யாஸ்யதி ।
மஹாப³லிஷ்டோ² யோகே³ஶ:ஸர்வமாயாவிஶாரத:³ ॥ 87॥
மம ஶூலம் க்³ரு’ஹீத்வா ச ஶீக்⁴ரம் க³ச்ச²த பா⁴ரதம் ।
ஶிவ: கரோது ஸம்ஹாரம் மம ஶூலேந ரக்ஷஸ: ॥ 88॥
மமைவ கவசம் கண்டே²ஸர்வமங்க³ளகாரகம் ।
பி³ப⁴ர்தி தா³நவ: ஶஶ்வத்ஸம்ஸாரே விஜயீ தத: ॥ 89॥
தஸ்மிந் ப்³ரஹ்மந் ஸ்தி²தே சைவ ந கோऽபி ஹிம்ஸிதும் க்ஷம: ।
தத்³யாசநாம் கரிஷ்யாமி விப்ரரூபோऽஹமேவ ச ॥ 90॥
ஸதீத்வஹாநிஸ்தத்பத்ந்யா யத்ர காலே ப⁴விஷ்யதி ।
தத்ரைவ காலே தந்ம்ரு’த்யுரிதி த³த்தோ வரஸ்த்வயா ॥ 91॥
தத்பத்ந்யாஶ்சோத³ரே வீர்யமர்பயிஷ்யாமி நிஶ்சிதம் ।
தத்க்ஷணே சைவ தந்ம்ரு’த்யுர்ப⁴விஷ்யதி ந ஸம்ஶய: ॥ 92॥
பஶ்சாத்ஸா தே³ஹமுத்ஸஜ்ய ப⁴விஷ்யதி மம ப்ரியா ।
இத்யுக்த்வா ஜக³தாம் நாதோ² த³தௌ³ ஶூலம் ஹராய ச ॥ 93॥
ஶூலம் த³த்த்வா யயௌ ஶீக்⁴ரம் ஹரிரப்⁴யந்தரே முதா³ ।
பா⁴ரதம் ச யயுர்தே³வா ப்³ரஹ்யருத்³ரபுரோக³மா: ॥ 94॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம் நவமஸ்கந்தே⁴ ஶங்க²சூடே³ந ஸஹ
துளஸீஸங்க³மவர்ணநம் நாமைகோநவிம்ஶோऽத்⁴யாய: ॥ 9.19॥

9.20 விம்ஶோऽத்⁴யாய: । ஶங்க²சூடே³ந ஸஹ தே³வாநாம்
ஸங்க்³ராமோத்³யோக³வர்ணநம் ।

ஶ்ரீநாராயண உவாச ।

tulasyupAkhyAnam.pdf 19



துலஸ்யுபாக்²யாநம் தே³வீபா⁴க³வதம் 917-25

ப்³ரஹ்மா ஶிவம் ஸந்நியோஜ்ய ஸம்ஹாரே தா³நவஸ்ய ச ।
ஜகா³ம ஸ்வாலயம் தூர்ணம் யதா²ஸ்தா²நம் ஸுரோத்தமா: ॥ 1॥
சந்த்³ரபா⁴கா³நதீ³தீரே வடமூலே மநோஹரே ।
தத்ர தஸ்தௌ² மஹாதே³வோ தே³வவிஸ்தாரஹேதவே ॥ 2॥
தூ³தம் க்ரு’த்வா சித்ரரத²ம் க³ந்த⁴ர்வேஶ்வரமீப்ஸிதம் ।
ஶீக்⁴ரம் ப்ரஸ்தா²பயாமாஸ ஶங்க²சூடா³ந்திகம் முதா³ ॥ 3॥
ஸர்வேஶ்வராஜ்ஞயா ஶீக்⁴ரம் யயௌ தந்நக³ரம் பரம் ।
மஹேந்த்³ரநக³ரோத்க்ரு’ஷ்டம் குபே³ரப⁴வநாதி⁴கம் ॥ 4॥
பஞ்சயோஜநவிஸ்தீர்ணம் தை³ர்க்⁴யே தத்³ த்³விகு³ணம் ப⁴வேத் ।
ஸ்ப²டிகாகாரமணிபி⁴ர்நிர்மிதம் யாநவேஷ்டிதம் ॥ 5॥
ஸப்தபி:⁴ பரிகா²பி⁴ஶ்ச து³ர்க³மாபி: ⁴ ஸமந்விதம் ।
ஜ்வலத³க்³நிநிபை: ⁴ ஶஶ்வத்கல்பிதம் ரத்நகோடிபி: ⁴ ॥ 6॥
யுக்தம் ச வீதீ²ஶதகைர்மணிவேதி³விசித்ரிதை: ।
பரிதோ வணிஜாம் ஸௌதை⁴ர்நாநாவஸ்துவிராஜிதை: ॥ 7॥
ஸிந்தூ³ராகாரமணிபி⁴ர்நிர்மிதைஶ்ச விசித்ரிதை: ।
பூ⁴ஷிதம் பூ⁴ஷிதைர்தி³வ்யைராஶ்ரமை: ஶதகோடிபி:⁴ ॥ 8॥
க³த்வா த³த³ர்ஶ தந்மத்⁴யே ஶங்க²சூடா³லயம் பரம் ।
அதீவ வலயாகாரம் யதா² பூர்ணேந்து³மண்ட³லம் ॥ 9॥
ஜ்வலத³க்³நிஶிகா²க்தாபி: ⁴ பரிகா²பி⁴ஶ்சதஸ்ரு’பி: ⁴ ।
தத்³து³ர்க³மம் ச ஶத்ரூணாமந்யேஷாம் ஸுக³மம் ஸுக²ம் ॥ 10॥
அத்யுச்சைர்க³க³நஸ்பர்ஶிமணிஶ‍்ரு’ங்க³விராஜிதம் ।
ராஜிதம் த்³வாத³ஶத்³வாரைர்த்³வாரபாலஸமந்விதம் ॥ 11॥
மணீந்த்³ரஸாரநிர்மாணை: ஶோபி⁴தம் லக்ஷமந்தி³ரை: ।
ஶோபி⁴தம் ரத்நஸோபாநை ரத்நஸ்தம்ப⁴விராஜிதம் ॥ 12॥
தத்³ த்³ரு’ஷ்ட்வா புஷ்பத³ந்தோऽபி வரம் த்³வாரம் த³த³ர்ஶ ஸ: ।
த்³வாரே நியுக்தம் புருஷம் ஶூலஹஸ்தம் ச ஸஸ்மிதம் ॥ 13॥
திஷ்ட²ந்தம் பிங்க³லாக்ஷம் ச தாம்ரவர்ணம் ப⁴யங்கரம் ।
கத²யாமாஸ வ்ரு’த்தாந்தம் ஜகா³ம தத³நுஜ்ஞயா ॥ 14॥

அதிக்ரம்ய ச தத்³த்³வாரம் ஜகா³மாப்⁴யந்தரம் புந: ।
ந கோऽபி ரக்ஷதி ஶ்ருத்வா தூ³தரூபம் ரணஸ்ய ச ॥ 15॥
க³த்வா ஸோऽப்⁴யந்தரத்³வாரம் த்³வாரபாலமுவாச ஹ ।
ரணஸ்ய ஸர்வவ்ரு’த்தாந்தம் விஜ்ஞாபயத மாசிரம் ॥ 16॥
ஸ ச தம் கத²யித்வா ச தூ³தோ க³ந்துமுவாச ஹ ।
ஸ க³த்வா ஶங்க²சூட³ம் தம் த³த³ர்ஶ ஸுமநோஹரம் ॥ 17॥
ராஜமண்ட³லமத்⁴யஸ்த²ம் ஸ்வர்ணஸிம்ஹாஸநே ஸ்தி²தம் ।
மணீந்த்³ரரசிதம் தி³வ்யம் ரத்நத³ண்ட³ஸமந்விதம் ॥ 18॥
ரத்நக்ரு’த்ரிமபுஷ்பைஶ்ச ப்ரஶஸ்தை: ஶோபி⁴தம் ஸதா³ ।
ப்⁴ரு’த்யேந மஸ்தகந்யஸ்தம் ஸ்வர்ணச்ச²த்ரம் மநோஹரம் ॥ 19॥
ஸேவிதம் பார்ஷத³க³ணை ருசிரை: ஶ்வேதசாமரை: ।
ஸுவேஷம் ஸுந்த³ரம் ரம்யம் ரத்நபூ⁴ஷணபூ⁴ஷிதம் ॥ 20॥
மால்யேந லேபநம் ஸூக்ஷ்மம் ஸுவஸ்த்ரம் த³த⁴தம் முநே ।
தா³நவேந்த்³ரை: பரிவ்ரு’தம் ஸுவேஷைஶ்ச த்ரிகோடிபி: ⁴ ॥ 21॥
ஶதகோடிபி⁴ரந்யைஶ்ச ப்⁴ரமத்³பி⁴ரஸ்த்ரபாணிபி: ⁴ ।
ஏவம்பூ⁴தஞ்ச தம் த்³ரு’ஷ்ட்வா புஷ்பத³ந்த:ஸவிஸ்மய: ॥ 22॥
உவாச ஸ ச வ்ரு’த்தாந்தம் யது³க்தம் ஶங்கரேண ச ।
புஷ்பத³ந்த உவாச ।
ராஜேந்த்³ர ஶிவப்⁴ரு’த்யோऽஹம் புஷ்பத³ந்தாபி⁴த: ⁴ ப்ரபோ⁴ ॥ 23॥
யது³க்தம் ஶங்கரேணைவ தத்³ ப்³ரவீமி நிஶாமய ।
ராஜ்யம் தே³ஹி ச தே³வாநாமதி⁴காரம் ச ஸாம்ப்ரதம் ॥ 24॥
தே³வாஶ்ச ஶரணாபந்நா தே³வேஶம் ஶ்ரீஹரிம் பரம் ।
ஹரிர்த³த்த்வாஸ்ய ஶூலம் ச தேந ப்ரஸ்தா²பித: ஶிவ: ॥ 25॥
புஷ்பப⁴த்³ராநதீ³தீரே வடமூலே த்ரிலோசந: ।
விஷயம் தே³ஹி தேஷாம் ச யுத்³த⁴ம் வா குரு நிஶ்சிதம் ॥ 26॥
க³த்வா வக்ஷ்யாமி கிம் ஶம்பு⁴மத² தத்³வத³ மாமபி ।
தூ³தஸ்ய வசநம் ஶ்ருத்வா ஶங்க²சூட:³ ப்ரஹஸ்ய ச ॥ 27॥

ப்ரபா⁴தேऽஹம் க³மிஷ்யாமி த்வம் ச க³ச்சே²த்யுவாச ஹ ।
ஸ க³த்வோவாச தம் தூர்ணம் வடமூலஸ்த²மீஶ்வரம் ॥ 28॥
ஶங்க²சூட³ஸ்ய வசநம் ததீ³யம் தந்முகோ²தி³தம் ।
ஏதஸ்மிந்நந்தரே ஸ்கந்த³ஆஜகா³ம ஶிவாந்திகம் ॥ 29॥
வீரப⁴த்³ரஶ்ச நந்தீ³ ச மஹாகால:ஸுப⁴த்³ரக: ।
விஶாலாக்ஷஶ்ச பா³ணஶ்ச பிங்க³லாக்ஷோ விகம்பந: ॥ 30॥
விரூபோ விக்ரு’திஶ்சைவ மணிப⁴த்³ரஶ்ச பா³ஷ்கல: ।
கபிலாக்²யோ தீ³ர்க⁴த³ம்ஷ்ட்ரோ விகடஸ்தாம்ரலோசந: ॥ 31॥
காலகண்டோ² ப³லீப⁴த்³ர: காலஜிஹ்ந:குடீசர: ।
ப³லோந்மத்தோ ரணஶ்லாகீ⁴ து³ர்ஜயோ து³ர்க³மஸ்ததா² ॥ 32॥
அஷ்டௌ ச பை⁴ரவா ரௌத்³ரா ருத்³ராஶ்சைகாத³ஶ ஸ்ம்ரு’தா: ।
வஸவோऽஷ்டௌ வாஸவஶ்ச ஆதி³த்யா த்³வாத³ஶ ஸ்ம்ரு’தா: ॥ 33॥
ஹுதாஶநஶ்ச சந்த்³ரஶ்ச விஶ்வகர்மாஶ்விநௌ ச தௌ ।
குபே³ரஶ்ச யமஶ்சைவ ஜயந்தோ நலகூப³ர: ॥ 34॥
வாயுஶ்ச வருணஶ்சைவ பு³த⁴ஶ்ச மங்க³ளஸ்ததா² ।
த⁴ர்மஶ்ச ஶநிரீஶாந: காமதே³வஶ்ச வீர்யவாந் ॥ 35॥
உக்³ரத³ம்ஷ்ட்ரா சோக்³ரத³ண்டா³ கோடரா கைடபீ⁴ ததா² ।
ஸ்வயம் சாஷ்டபு⁴ஜா தே³வீ ப⁴த்³ரகாலீ ப⁴யங்கரீ ॥ 36॥
ரத்நேந்த்³ரஸாரநிர்மாணவிமாநோபரி ஸம்ஸ்தி²தா ।
ரக்தவஸ்த்ரபரீதா⁴நா ரக்தமால்யாநுலேபநா ॥ 37॥
ந்ரு’த்யந்தீ ச ஹஸந்தீ ச கா³யந்தீ ஸுஸ்வரம் முதா³ ।
அப⁴யம் த³தா³தி ப⁴க்தேப்⁴யோऽப⁴யா ஸா ச ப⁴யம் ரிபும் ॥ 38॥
பி³ப்⁴ரதீ விகடாம் ஜிஹ்வாம் ஸுலோலாம் யோஜநாயதாம் ।
ஶங்க²சக்ரக³தா³பத்³மக²ட்³க³சர்மத⁴நு:ஶராந் ॥ 39॥
க²ர்பரம் வர்துலாகாரம் க³ம்பீ⁴ரம் யோஜநாயதம் ।
த்ரிஶூலம் க³க³நஸ்பர்ஶி ஶக்திம் ச யோஜநாயதாம் ॥ 40॥
முத்³க³ரம் முஸலம் வஜ்ரம் கே²டம் ப²லகமுஜ்ஜ்வலம் ।
வைஷ்ணவாஸ்த்ரம் வாருணாஸ்த்ரம் வாஹ்நேயம் நாக³பாஶகம் ॥ 41॥

நாராயணாஸ்த்ரம் கா³ந்த⁴ர்வம் ப்³ரஹ்மாஸ்த்ரம் கா³ருட³ம் ததா² ।
பர்ஜந்யாஸ்த்ரம் பாஶுபதம் ஜ்ரு’ம்ப⁴ணாஸ்த்ரம் ச பார்வதம் ॥ 42॥
மாஹேஶ்வராஸ்த்ரம் வாயவ்யம் த³ண்ட³ம் ஸம்மோஹநம் ததா² ।
அவ்யர்த²மஸ்த்ரகம் தி³வ்யம் தி³வ்யாஸ்த்ரஶதகம் பரம் ॥ 43॥
ஆக³த்ய தத்ர தஸ்தௌ² ச யோகி³நீநாம் த்ரிகோடிபி: ⁴ ।
ஸார்த⁴ம் ச டா³கிநீநாம் ச விகடாநாம் த்ரிகோடிபி: ⁴ ॥ 44॥
பூ⁴தப்ரேதபிஶாசாஶ்ச கூஷ்மாண்டா³ ப்³ரஹ்மராக்ஷஸா: ।
வேதாலா ராக்ஷஸாஶ்சைவ யக்ஷாஶ்சைவ து கிந்நரா: ॥ 45॥
தாபி⁴ஶ்சைவ ஸஹ ஸ்கந்த:³ ப்ரணம்ய சந்த்³ரஶேக²ரம் ।
பிது: பார்ஶ்வே ஸஹாயார்த²ம் ஸமுவாஸ ததா³ஜ்ஞயா ॥ 46॥
அத²தூ³தே க³தே தத்ர ஶங்க²சூட:³ ப்ரதாபவாந் ।
உவாச துளஸீம் வார்தாம் க³த்வாப்⁴யந்தரமேவ ச ॥ 47॥
ரணவார்தாம் ச ஸா ஶ்ருத்வா ஶுஷ்ககண்டோ²ஷ்ட²தாலுகா ।
உவாச மது⁴ரம் ஸாத்⁴வீ ஹ்ரு’த³யேந விதூ³யதா ॥ 48॥
துலஸ்யுவாச ।
ஹே ப்ராணப³ந்தோ⁴ ஹே நாத² திஷ்ட² மே வக்ஷஸிக்ஷணம் ।
ஹே ப்ராணாதி⁴ஷ்டா²த்ரு’தே³வ ரக்ஷ மே ஜீவிதம் க்ஷணம் ॥ 49॥
பு⁴ங்க்ஷ்வ ஜந்ம ஸமாஸாத்³ய யந்மே மநஸி வாஞ்சி²தம் ।
பஶ்யாமி த்வாம் க்ஷணம் கிஞ்சில்லோசநாப்⁴யாம் ச ஸாத³ரம் ॥ 50॥
ஆந்தோ³லயந்தே ப்ராணா மே மநோ த³க்³த⁴ம் ச ஸந்ததம் ।
து:³ஸ்வப்நஶ்ச மயா த்³ரு’ஷ்டஶ்சாத்³யைவ சரமே நிஶி ॥ 51॥
துளஸீவசநம் ஶ்ருத்வா பு⁴க்த்வா பீத்வா ந்ரு’பேஶ்வர ।
உவாச வசநம் ப்ராஜ்ஞோ ஹிதம் ஸத்யம் யதோ²சிதம் ॥ 52॥
ஶங்க²சூட³ உவாச ।
காலேந யோஜிதம் ஸர்வம் கர்மபோ⁴க³நிப³ந்த⁴நம் ।
ஶுப⁴ம் ஹர்ஷ:ஸுக²ம் து:³க²ம் ப⁴யம் ஶோகஶ்ச மங்க³ளம் ॥ 53॥
காலே ப⁴வந்தி வ்ரு’க்ஷாஶ்ச ஸ்கந்த⁴வந்தஶ்ச காலத: ।

க்ரமேண புஷ்பவந்தஶ்ச ப²லவந்தஶ்ச காலத: ॥ 54॥
தேஷாம் ப²லாநி பக்வாநி ப்ரப⁴வந்த்யேவ காலத: ।
தே ஸர்வே ப²லிதா: காலே பாதம் யாந்தி ச காலத: ॥ 55॥
காலே ப⁴வந்தி விஶ்வாநி காலே நஶ்யந்தி ஸுந்த³ரி ।
காலாத்ஸ்ரஷ்டா ச ஸ்ரு’ஜதி பாதா பாதி ச காலத: ॥ 56॥
ஸம்ஹர்தா ஸம்ஹரேத்காலே க்ரமேண ஸஞ்சரந்தி தே ।
ப்³ரஹ்மவிஷ்ணுஶிவாதீ³நாமீஶ்வர: ப்ரக்ரு’தி: பரா ॥ 57॥
ஸ்ரஷ்டா பாதா ச ஸம்ஹர்தா ஸ சாத்மா காலநர்தக: ।
காலே ஸ ஏவ ப்ரக்ரு’திம் ஸ்வாபி⁴ந்நாம் ஸ்வேச்ச²யா ப்ரபு:⁴ ॥ 58॥
நிர்மாய க்ரு’தவாந்ஸர்வாந்விஶ்வஸ்தா²ம்ஶ்ச சராசராந் ।
ஸர்வேஶ:ஸர்வரூபஶ்ச ஸர்வாத்மா பரமேஶ்வர: ॥ 59॥
ஜநம் ஜநேந ஜநிதா ஜநம் பாதி ஜநேந ய: ।
ஜநம் ஜநேந ஹரதே தம் தே³வம் ப⁴ஜ ஸாம்ப்ரதம் ॥ 60॥
யஸ்யாஜ்ஞயா வாதி வாத: ஶீக்⁴ரகா³மீ ச ஸாம்ப்ரதம் ।
யஸ்யாஜ்ஞயா ச தபநஸ்தபத்யேவ யதா²க்ஷணம் ॥ 61॥
யதா²க்ஷணம் வர்ஷதீந்த்³ரோ ம்ரு’த்யுஶ்சரதி ஜந்துஷு ।
யதா²க்ஷணம் த³ஹத்யக்³நிஶ்சந்த்³ரோ ப்⁴ரமதி ஶீதவாந் ॥ 62॥
ம்ரு’த்யோர்ம்ரு’த்யும் காலகாலம் யமஸ்ய ச யமம் பரம் ।
விபு⁴ம் ஸ்ரஷ்டுஶ்ச ஸ்ரஷ்டாரம் மாதுஶ்ச மாத்ரு’கம் ப⁴வே ॥ 63॥
ஸம்ஹர்தாரம் ச ஸம்ஹர்துஸ்தம் தே³வம் ஶரணம் வ்ரஜ ।
கோ வா ப³ந்து⁴ஶ்ச கேஷாம் வா ஸர்வப³ந்து⁴ம் ப⁴ஜ ப்ரியே ॥ 64॥
அஹம் கோ வா ச த்வம் கா வா விதி⁴நா யோஜித: புரா ।
த்வயா ஸார்த⁴ம் கர்மணா ச புநஸ்தேந வியோஜித: ॥ 65॥
அஜ்ஞாநீ காதர: ஶோகே விபத்தௌ ந ச பண்டி³த: ।
ஸுகே² து:³கே² ப்⁴ரமத்யேவ காலநேமிக்ரமேண ச ॥ 66॥
நாராயணம் தம் ஸர்வேஶம் காந்தம் யாஸ்யஸி நிஶ்சிதம் ।
தப: க்ரு’தம் யத³ர்த²ம் ச புரா ப³த³ரிகாஶ்ரமே ॥ 67॥

மயா த்வம் தபஸா லப்³தா⁴ ப்³ரஹ்மணஸ்து வரேண ச ।
ஹர்யர்தே² யத்தவ தபோ ஹரிம் ப்ராப்ஸ்யஸி காமிநி ॥ 68॥
வ்ரு’ந்தா³வநே ச கோ³விந்த³ம் கோ³லோகே த்வம் லபி⁴ஷ்யஸி ।
அஹம் யாஸ்யாமி தல்லோகம் தநும் த்யக்த்வா ச தா³நவீம் ॥ 69॥
தத்ர த்³ரக்ஷ்யஸி மாம் த்வம் ச த்³ரக்ஷ்யாமி த்வாம் ச ஸாம்ப்ரதம் ।
அக³மம் ராதி⁴காஶாபாத்³பா⁴ரதம் ச ஸுது³ர்லப⁴ம் ॥ 70॥
புநர்யாஸ்யாமி தத்ரைவ க: ஶோகோ மே ஶ‍்ரு’ணு ப்ரியே ।
த்வம் ச தே³ஹம் பரித்யஜ்ய தி³வ்யரூபம் விதா⁴ய ச ॥ 71॥
தத்காலம் ப்ராப்ஸ்யஸி ஹரிம் மா காந்தே காதரா ப⁴வ ।
இத்யுக்த்வா ச தி³நாந்தே ச தயா ஸார்த⁴ம் மநோஹரம் ॥ 72॥
ஸுஷ்வாப ஶோப⁴நே தல்பே புஷ்பசந்த³நசர்சிதே ।
நாநாப்ரகாரவிப⁴வம் சகார ரத்நமந்தி³ரே ॥ 73॥
ரத்நப்ரதீ³பஸம்யுக்தே ஸ்த்ரீரத்நம் ப்ராப்ய ஸுந்த³ரீம் ।
நிநாய ரஜநீம் ராஜா க்ரீடா³கௌதுகமங்க³ளை: ॥ 74॥
க்ரு’த்வா வக்ஷஸி தாம் காந்தாம் ருத³தீமதிது:³கி²தாம் ।
க்ரு’ஶோத³ரீம் நிராஹாராம் நிமக்³நாம் ஶோகஸாக³ரே ॥ 75॥
புநஸ்தாம் போ³த⁴யாமாஸ தி³வ்யஜ்ஞாநேந ஜ்ஞாநவித் ।
புரா க்ரு’ஷ்ணேந யத்³த³த்தம் பா⁴ண்டீ³ரே தத்த்வமுத்தமம் ॥ 76॥
ஸ ச தஸ்யை த³தௌ³ஸர்வம் ஸர்வஶோகஹரம் பரம் ।
ஜ்ஞாநம் ஸம்ப்ராப்ய ஸா தே³வீ ப்ரஸந்நவத³நேக்ஷணா ॥ 77॥
க்ரீடா³ம் சகார ஹர்ஷேண ஸர்வம் மத்வேதி நஶ்வரம் ।
தௌ த³ம்பதீ ச க்ரீட³ந்தௌ நிமக்³நௌ ஸுக²ஸாக³ரே ॥ 78॥
புலகாஞ்சிதஸர்வாங்கௌ³மூர்ச்சி²தௌ நிர்ஜநே முநே ।
அங்க³ப்ரத்யங்க³ஸம்யுக்தௌ ஸுப்ரீதௌ ஸுரதோத்ஸுகோ ॥ 79॥
ஏகாங்கௌ³ ச ததா² தௌ த்³வௌ சார்த⁴நாரீஶ்வரோ யதா² ।
ப்ராணேஶ்வரம் ச துளஸீ மேநே ப்ராணாதி⁴கம் பரம் ॥ 80॥
ப்ராணாதி⁴காம் ச தாம் மேநே ராஜா ப்ராணேஶ்வரீம் ஸதீம் ।
தௌ ஸ்தி²தௌ ஸுக²ஸுப்தௌ ச தந்த்³ரிதௌ ஸுந்த³ரௌ ஸமௌ ॥ 81॥

tulasyupAkhyAnam.pdf 25



துலஸ்யுபாக்²யாநம் தே³வீபா⁴க³வதம் 917-25

ஸுவேஷௌ ஸுக²ஸம்போ⁴கா³த³சேஷ்டௌ ஸுமநோஹரௌ ।
க்ஷணம் ஸுசேதநௌ தௌ ச கத²யந்தௌ ரஸாஶ்ரயாத் ॥ 82॥
கதா²ம் மநோரமாம் தி³வ்யாம் ஹஸந்தௌ ச க்ஷணம் புந: ।
க்ஷணம் ச கேலிஸம்யுக்தௌ ரஸபா⁴வஸமந்விதௌ ॥ 83॥
ஸுரதே விரதிர்நாஸ்தி தௌ தத்³விஷயபண்டி³தௌ ।
ஸததம் ஜயயுக்தௌ த்³வௌ க்ஷணம் நைவ பராஜிதௌ ॥ 84॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம் நவமஸ்கந்தே⁴ நாராயணநாரத³ஸம்வாதே³ ஶங்க²சூடே³ந ஸஹ
தே³வாநாம் ஸங்க்³ராமோத்³யோக³வர்ணநம் நாம விம்ஶோऽத்⁴யாய: ॥ 9.20॥

9.21 ஏகவிம்ஶோऽத்⁴யாய: । ஶங்க²சூட³க்ரு’தே ப்ரபோ³த⁴வாக்யவர்ணநம் ।
ஶ்ரீநாராயண உவாச ।
ஶ்ரீக்ரு’ஷ்ணம் மநஸா த்⁴யாத்வா ரக்ஷ: க்ரு’ஷ்ணபராயண: ।
ப்³ராஹ்மே முஹூர்தே சோத்தா²ய புஷ்பதல்பாந்மநோஹராத் ॥ 1॥
ராத்ரிவாஸ: பரித்யஜ்ய ஸ்நாத்வா மங்க³ளவாரிணா ।
தௌ⁴தே ச வாஸஸீ த்⁴ரு’த்வா க்ரு’த்வா திலகமுஜ்ஜ்வலம் ॥ 2॥
சகாராஹ்நிகமாவஶ்யமபீ⁴ஷ்டதே³வவந்த³நம் ।
த³த்⁴யாஜ்யமது⁴லாஜாம்ஶ்ச த³த³ர்ஶ வஸ்து மங்க³ளம் ॥ 3॥
ரத்நஶ்ரேஷ்ட²ம் மணிஶ்ரேஷ்ட²ம் வஸ்த்ரஶ்ரேஷ்ட²ம் ச காஞ்சநம் ।
ப்³ராஹ்மணேப்⁴யோ த³தௌ³ ப⁴க்த்யா யதா² நித்யம் ச நாரத³ ॥ 4॥
அமூல்யரத்நம் யத்கிஞ்சிந்முக்தாமாணிக்யஹீரகம் ।
த³தௌ³ விப்ராய கு³ரவே யாத்ராமங்க³ளஹேதவே ॥ 5॥
க³ஜரத்நமஶ்வரத்நம் த⁴நரத்நம் மநோஹரம் ।
த³தௌ³ஸர்வம் த³ரித்³ராய விப்ராய மங்க³ளாய ச ॥ 6॥
பா⁴ண்டா³ராணாம் ஸஹஸ்ராணி நக³ராணாம் த்³விலக்ஷகம் ।
க்³ராமாணாம் ஶதகோடிம் ச ப்³ராஹ்மணாய த³தௌ³முதா³ ॥ 7॥
புத்ரம் க்ரு’த்வா து ராஜேந்த்³ரம் ஸர்வேஷு தா³நவேஷு ச ।

புத்ரம் ஸமர்ப்ய பா⁴ர்யாம் தாம் ராஜ்யம் ச ஸர்வஸம்பத³ம் ॥ 8॥
ப்ரஜாநுசரஸங்க⁴ம் ச பா⁴ண்டா³ரம் வாஹநாதி³கம் ।
ஸ்வயம் ஸந்நாஹயுக்தஶ்ச த⁴நுஷ்பாணிர்ப³பூ⁴வ ஹ ॥ 9॥
ப்⁴ரு’த்யத்³வாரா க்ரமேணைவ சகார ஸைந்யஸஞ்சயம் ।
அஶ்வாநாம் ச த்ரிலக்ஷேண லக்ஷேண வரஹஸ்திநாம் ॥ 10॥
ரதா²நாமயுதேநைவ தா⁴நுஷ்காணாம் த்ரிகோடிபி: ⁴ ।
த்ரிகோடிபி⁴ர்வர்மிணாம் ச ஶூலிநாம் ச த்ரிகோடிபி: ⁴ ॥ 11॥
க்ரு’தா ஸேநாபரிமிதா தா³நவேந்த்³ரேண நாரத³ ।
தஸ்யாம் ஸேநாபதிஶ்சைவ யுத்³த⁴ஶாஸ்த்ரவிஶாரத:³ ॥ 12॥
மஹாரத:²ஸ விஜ்ஞேயோ ரதி²நாம் ப்ரவரோ ரணே ।
த்ரிலக்ஷாக்ஷௌஹிணீஸேநாபதிம் க்ரு’த்வா நராதி⁴ப: ॥ 13॥
த்ரிம்ஶத³க்ஷௌஹிணீபா³த⁴ம் பா⁴ண்டௌ³க⁴ம் ச சகார ஹ ।
ப³ஹிர்ப³பூ⁴வ ஶிவிராந்மநஸா ஶ்ரீஹரிம் ஸ்மரந் ॥ 14॥
ரத்நேந்த்³ரஸாரநிர்மாணவிமாநமாருரோஹ ஸ: ।
கு³ருவர்கா³ந்புரஸ்க்ரு’த்ய ப்ரயயௌ ஶங்கராந்திகம் ॥ 15॥
புஷ்பப⁴த்³ராநதீ³தீரே யத்ராக்ஷயவட: ஶுப: ⁴ ।
ஸித்³தா⁴ஶ்ரமம் ச ஸித்³தா⁴நாம் ஸித்³தி⁴க்ஷேத்ரம் ச நாரத³ ॥ 16॥
கபிலஸ்ய தப:ஸ்தா²நம் புண்யக்ஷேத்ரே ச பா⁴ரதே ।
பஶ்சிமோத³தி⁴பூர்வே ச மலயஸ்ய ச பஶ்சிமே ॥ 17॥
ஶ்ரீஶைலோத்தரபா⁴கே³ ச க³ந்த⁴மாத³நத³க்ஷிணே ।
பஞ்சயோஜநவிஸ்தீர்ணா தை³ர்க்⁴யே ஶதகு³ணா ததா² ॥ 18॥
ஶுத்³த⁴ஸ்ப²டிகஸங்காஶா பா⁴ரதே ச ஸுபுண்யதா³ ।
ஶாஶ்வதீ ஜலபூர்ணா ச புஷ்பப⁴த்³ரா நதீ³ ஶுபா⁴ ॥ 19॥
லவணாப்³தி⁴ப்ரியா பா⁴ர்யா ஶஶ்வத்ஸௌபா⁴க்³யஸம்யுதா ।
ஶராவதீமிஶ்ரிதா ச நிர்க³தா ஸா ஹிமாலயாத் ॥ 20॥
கோ³மதீம் வாமத: க்ரு’த்வா ப்ரவிஷ்டா பஶ்சிமோத³தௌ⁴ ।
தத்ர க³த்வா ஶங்க²சூடோ³ த³த³ர்ஶ சந்த்³ரஶேக²ரம் ॥ 21॥

வடமூலே ஸமாஸீநம் ஸூர்யகோடிஸமப்ரப⁴ம் ।
க்ரு’த்வா யோகா³ஸநம் த்³ரு’ஷ்ட்வா முத்³ராயுக்தம் ச ஸஸ்மிதம் ॥ 22॥
ஶுத்³த⁴ஸ்ப²டிகஸங்காஶம் ஜ்வலந்தம் ப்³ரஹ்மதேஜஸா ।
த்ரிஶலபட்டிஶத⁴ரம் வ்யாக்⁴ரசர்மாம்ப³ரம் வரம் ॥ 23॥
ப⁴க்தம்ரு’த்யுஹரம் ஶாந்தம் கௌ³ரீகாந்தம் மநோஹரம் ।
தபஸாம் ப²லதா³தாரம் தா³தாரம் ஸர்வஸம்பதா³ம் ॥ 24॥
ஆஶுதோஷம் ப்ரஸந்நாஸ்யம் ப⁴க்தாநுக்³ரஹகாதரம் ।
விஶ்வநாத²ம் விஶ்வபீ³ஜம் விஶ்வரூபம் ச விஶ்வஜம் ॥ 25॥
விஶ்வம்ப⁴ரம் விஶ்வவரம் விஶ்வஸம்ஹாரகாரகம் ।
காரணம் காரணாநாம் ச நரகார்ணவதாரணம் ॥ 26॥
ஜ்ஞாநப்ரத³ம் ஜ்ஞாநபீ³ஜம் ஜ்ஞாநாநந்த³ம் ஸநாதநம் ।
அவருஹ்ய விமாநாச்ச தம் த்³ரு’ஷ்ட்வா தா³நவேஶ்வர: ॥ 27॥
ஸர்வை:ஸார்த⁴ம் ப⁴க்தியுக்த: ஶிரஸா ப்ரணநாம ஸ: ।
வாமதோ ப⁴த்³ரகாலீம் ச ஸ்கந்த³ம் ச தத்புர:ஸ்தி²தம் ॥ 28॥
ஆஶிஷம் ச த³தௌ³ தஸ்மை காலீ ஸ்கந்த³ஶ்ச ஶங்கர: ।
உத்தஸ்து²ராக³தம் த்³ரு’ஷ்ட்வா ஸர்வே நந்தீ³ஶ்வராத³ய: ॥ 29॥
பரஸ்பரம் ச பா⁴ஷந்தே சக்ருஸ்தத்ர ச ஸாம்ப்ரதம் ।
ராஜா க்ரு’த்வா ச ஸம்பா⁴ஷாமுவாஸ ஶிவஸந்நிதௌ⁴ ॥ 30॥
ப்ரஸந்நாத்மா மஹாதே³வோ ப⁴க³வாம்ஸ்தமுவாச ஹ ।
மஹாதே³வ உவாச ।
விதா⁴தா ஜக³தாம் ப்³ரஹ்மா பிதா த⁴ர்மஸ்ய த⁴ர்மவித் ॥ 31॥
மரீசிஸ்தஸ்ய புத்ரஶ்ச வைஷ்ணவாஶ்சாபி தா⁴ர்மிக: ।
கஶ்யபஶ்சாபி தத்புத்ரோ த⁴ர்மிஷ்ட²ஶ்ச ப்ரஜாபதி: ॥ 32॥
த³க்ஷ: ப்ரீத்யா த³தௌ³ தஸ்மை ப⁴க்த்யா கந்யாஸ்த்ரயோத³ஶ ।
தாஸ்வேகா ச த³நு:ஸாத்⁴வீ தத்ஸௌபா⁴க்³யவிவர்தி⁴தா ॥ 33॥
சத்வாரிம்ஶத்³த³நோ: புத்ரா தா³நவாஸ்தேஜஸோல்ப³ணா: ।
தேஷ்வேகோ விப்ரசித்திஶ்ச மஹாப³லபராக்ரம: ॥ 34॥
தத்புத்ரோ தா⁴ர்மிகோ த³ம்போ⁴ விஷ்ணுப⁴க்தோ ஜிதேந்த்³ரிய: ।

ஜஜாப பரமம் மந்த்ரம் புஷ்கரே லக்ஷவத்ஸரம் ॥ 35॥
ஶுக்ராசார்யம் கு³ரும் க்ரு’த்வா க்ரு’ஷ்ணஸ்ய பரமாத்மந: ।
ததா³ த்வாம் தநயம் ப்ராப பரம் க்ரு’ஷ்ணபராயணம் ॥ 36॥
புரா த்வம் பார்ஷதோ³ கோ³போ கோ³பேஷ்வபி ஸுதா⁴ர்மிக: ।
அது⁴நா ராதி⁴காஶாபாத்³பா⁴ரதே தா³நவேஶ்வர: ॥ 37॥
ஆப்³ரஹ்மஸ்தம்ப³பர்யந்தம் துச்ச²ம் மேநே ச வைஷ்ணவ: ।
ஸாலோக்யஸார்ஷ்டிஸாயுஜ்யஸாமீப்யம் ச ஹரேரபி ॥ 38॥
தீ³யமாநம் ந க்³ரு’ஹ்ணந்தி வைஷ்ணவா: ஸேவநம் விநா ।
ப்³ரஹ்மத்வமமரத்வம் வா துச்ச²ம் மேநே ச வைஷ்ணவ: ॥ 39॥
இந்த்³ரத்வம் வா மநுத்வம் வா ந மேநே க³ணநாஸு ச ।
க்ரு’ஷ்ணப⁴க்தஸ்ய தே கிம் வா தே³வாநாம் விஷயே ப்⁴ரமே ॥ 40॥
தே³ஹி ராஜ்யம் ச தே³வாநாம் மத்ப்ரீதிம் ரக்ஷ பூ⁴மிப ।
ஸுக²ம் ஸ்வராஜ்யே த்வம் திஷ்ட² தே³வாஸ்திஷ்ட²ந்து வை பதே³ ॥ 41॥
அலம் பூ⁴தவிரோதே⁴ந ஸர்வே கஶ்யபவம்ஶஜா: ।
யாநி காநி ச பாபாநி ப்³ரஹ்மஹத்யாதி³காநி ச ॥ 42॥
ஜ்ஞாதித்³ரோஹஸ்ய பாபாநி கலாம் நார்ஹந்தி ஷோட³ஶீம் ।
ஸ்வஸம்பதா³ம் ச ஹாநிம் ச யதி³ ராஜேந்த்³ர மந்யஸே ॥ 43॥
ஸர்வாவஸ்தா² ச ஸமதாம் கேஷாம் யாதி ச ஸர்வதா³ ।
ப்³ரஹ்மணஶ்ச திரோபா⁴வோ லயே ப்ராக்ரு’திகே ஸதா³ ॥ 44॥
ஆவிர்பா⁴வ: புநஸ்தஸ்ய ப்ரபா⁴வாதீ³ஶ்வரேச்ச²யா ।
ஜ்ஞாநவ்ரு’த்³தி⁴ஶ்ச தபஸா ஸ்ம்ரு’திலோபஶ்ச நிஶ்சிதம் ॥ 45॥
கரோதி ஸ்ரு’ஷ்டிம் ஜ்ஞாநேந ஸ்ரஷ்டா ஸோऽபி க்ரமேண ச ।
பரிபூர்ணதமோ த⁴ர்ம:ஸத்யே ஸத்யாஶ்ரயே ஸதா³ ॥ 46॥
த்ரிபா⁴க:³ ஸோऽபி த்ரேதாயாம் த்³விபா⁴கோ³ த்³வாபரே ஸ்ம்ரு’த: ।
ஏகபா⁴க:³ கலௌ பூர்வம் தத³ம்ஶஶ்ச கமேண ச ॥ 47॥
கலாமாத்ரம் கலே: ஶேஷே குஹ்வாம் சந்த்³ரகலா யதா² ।
யாத்³ரு’க் தேஜோ ரவேர்க்³நீஷ்மே ந தாத்³ரு’க் ஶிஶிரே புந: ॥ 48॥

தி³நேஷு யாத்³ரு’ங்மத்⁴யாஹ்நே ஸாயம் ப்ராதர்ந தத்ஸமம் ।
உத³யம் யாதி காலேந பா³லதாம் ச க்ரமேண ச ॥ 49॥
ப்ரகாண்ட³தாம் ச தத்பஶ்சாத்காலேऽஸ்தம் புநரேதி ஸ: ।
தி³நே ப்ரச்ச²ந்நதாம் யாதி காலேந து³ர்தி³நே க⁴நே ॥ 50॥
ராஹுக்³ரஸ்தே கம்பிதஶ்ச புநரேவ ப்ரஸந்நதாம் ।
பரிபூர்ணதமஶ்சந்த்³ர: பூர்ணிமாயாம் ச ஜாயதே ॥ 51॥
தாத்³ரு’ஶோ ந ப⁴வேந்நித்யம் க்ஷயம் யாதி தி³நே தி³நே ।
புநஶ்ச புஷ்டிமாயாதி பரம் குஹ்வா தி³நே தி³நே ॥ 52॥
ஸம்பத்³யுக்த: ஶுக்லபக்ஷே க்ரு’ஷ்ணே ம்லாநஶ்ச யக்ஷ்மணா ।
ராஹுக்³ரஸ்தே தி³நே ம்லாநோ து³ர்தி³நே ந விரோசதே ॥ 53॥
காலே சந்த்³ரோ ப⁴வேச்சு²க்லோ ப்⁴ரஷ்டஶ்ரீ: காலபே⁴த³த: ।
ப⁴விஷ்யதி ப³லிஶ்சேந்த்³ரோ ப்⁴ரஷ்டஶ்ரீ:ஸுதலேऽது⁴நா ॥ 54॥
காலேந ப்ரு’த்²வீ ஸஸ்யாட்⁴யா ஸர்வாதா⁴ரா வஸுந்த⁴ரா ।
காலே ஜலே நிமக்³நா ஸா திரோபூ⁴தாம்பு³விப்லுதா ॥ 55॥
காலே நஶ்யந்தி விஶ்வாநி ப்ரப⁴வந்த்யேவ காலத: ।
சராசராஶ்ச காலேந நஶ்யந்தி ப்ரப⁴வந்தி ச ॥ 56॥
ஈஶ்வரஸ்யைவ ஸமதா ப்³ரஹ்மண: பரமாத்மந: ।
அஹம் ம்ரு’த்யுஞ்ஜயோ யஸ்மாத³ஸங்க்²யம் ப்ராக்ரு’தம் லயம் ॥ 57॥
ஆத³ர்ஶம் சாபி த்³ரக்ஷ்யாமி வாரம் வாரம் புந: புந: ।
ஸ ச ப்ரக்ரு’திரூபஶ்ச ஸ ஏவ புருஷ:ஸ்ம்ரு’த: ॥ 58॥
ஸ சாத்மா ஸ ச ஜீவஶ்ச நாநாரூபத⁴ர: பர: ।
கரோதி ஸததம் யோ ஹி தநாமகு³ணகீர்தநம் ॥ 59॥
காலே ம்ரு’த்யும் ஸ ஜயதி ஜந்மரோக³ப⁴யம் ஜராம் ।
ஸ்ரஷ்டா க்ரு’தோ விதி⁴ஸ்தேந பாதா விஷ்ணு: க்ரு’தோ ப⁴வேத் ॥ 60॥
அஹம் க்ரு’தஶ்ச ஸம்ஹர்தா வயம் விஷயிண: க்ரு’தா: ।
காலாக்³நிருத்³ரம் ஸம்ஹாரே நியோஜ்ய விஷயே ந்ரு’ப ॥ 61॥
அஹம் கரோமி ஸததம் தந்நாமகு³ணகீர்தநம் ।
தேந ம்ரு’த்யுஞ்ஜயோऽஹம் ச ஜ்ஞாநேநாநேந நிர்ப⁴ய: ॥ 62॥

ம்ரு’த்யுர்ம்ரு’த்யுப⁴யாத்³யாதி வைநதேயாதி³வோரகா:³ ।
இத்யுக்த்வா ஸ ச ஸர்வேஶ:ஸர்வபா⁴வேந தத்பர: ॥ 63॥
விரராம ச ஶம்பு⁴ஶ்ச ஸபா⁴மத்⁴யே ச நாரத³ ।
ராஜா தத்³வசநம் ஶ்ருத்வா ப்ரஶஶம்ஸ புந: புந: ॥ 64॥
உவாச மது⁴ரம் தே³வம் பரம் விநயபூர்வகம் ।
ஶங்க²சூட³ உவாச ।
த்வயா யத்கதி²தம் தே³வ நாந்யதா² வசநம் ஸ்ம்ரு’தம் ॥ 65॥
ததா²பி கிஞ்சித்³யதா²ர்த²ம் ஶ்ரூயதாம் மந்நிவேத³நம் ।
ஜ்ஞாதித்³ரோஹே மஹத்பாபம் த்வயோக்தமது⁴நா ச யத் ॥ 66॥
க்³ரு’ஹீத்வா தஸ்ய ஸர்வஸ்வம் குத: ப்ரஸ்தா²பிதோ ப³லி: ।
மயா ஸமுத்³த்⁴ரு’தம் ஸர்வமூர்த்⁴வமைஶ்வர்யமீஶ்வர ॥ 67॥
ஸுதலாச்ச ஸமுத்³த⁴ர்தும் நாலம் தத்ர க³தா³த⁴ர: ।
ஸப்⁴ராத்ரு’கோ ஹிரண்யாக்ஷ: கத²ம் தே³வைஶ்ச ஹிம்ஸித: ॥ 68॥
ஶும்பா⁴த³யஶ்சாஸுராஶ்ச கத²ம் தே³வைர்நிபாதிதா: ।
புரா ஸமுத்³ரமத²நே பீயூஷம் ப⁴க்ஷிதம் ஸுரை: ॥ 69॥
க்லேஶபா⁴ஜோ வயம் தத்ர தே ஸர்வே ப²லபோ⁴கி³ந: ।
க்ரீடா³பா⁴ண்ட³மித³ம் விஶ்வம் ப்ரக்ரு’தே: பரமாத்மந: ॥ 70॥
யஸ்மை யத்ர ஸ த³தா³தி தஸ்யைஶ்வர்யம் ப⁴வேத்ததா³ ।
தே³வதா³நவயோர்வாத:³ ஶஶ்வந்நைமித்திக:ஸதா³ ॥ 71॥
பராஜயோ ஜயஸ்தேஷாம் காலேऽஸ்மாகம் க்ரமேண ச ।
ததா³வயோர்விரோதே⁴ வாऽऽக³மநம் நிஷ்கலம் பரம் ॥ 72॥
ஸமஸம்ப³ந்தி⁴நோ ப³ந்தோ⁴ரீஶ்வரஸ்ய மஹாத்மந: ।
இயம் தே மஹதீ லஜ்ஜா யுத்³தே⁴ऽஸ்மாபி:⁴ ஸஹாது⁴நா ॥ 73॥
ஜயே ததோऽதி⁴கா கீர்திர்ஹாநிஶ்சைவ பராஜயே ।
இத்யேதத்³வசநம் ஶ்ருத்வா ப்ரஹஸ்ய ச த்ரிலோசந: ॥ 74॥
யதோ²சிதமுத்தரம் தமுவாச தா³நவேஶ்வரம் ।
மஹாதே³வ உவாச ।

யுஷ்மாபி: ⁴ ஸஹ யுத்³தே⁴ மே ப்³ரஹ்மவம்ஶஸமுத்³ப⁴வை: ॥ 75॥
கா லஜ்ஜா மஹதீ ராஜந்நகீர்திர்வா பராஜயே ।
யுத்³த⁴மாதௌ³ஹரேரேவ மது⁴நா கைடபே⁴ந ச ॥ 76॥
ஹிரண்யகஶிபோஶ்சைவ ஸஹ தேநாத்மநா ந்ரு’ப ।
ஹிரண்யாக்ஷஸ்ய யுத்³த⁴ம் ச புநஸ்தேந க³தா³ப்⁴ரு’தா ॥ 77॥
த்ரிபுரை:ஸஹ யுத்³த⁴ம் ச மயாபி ச புரா க்ரு’தம் ।
ஸர்வேஶ்வர்யா:ஸர்வமாது: ப்ரக்ரு’த்யாஶ்ச ப³பூ⁴வ ஹ ॥ 78॥
ஸஹ ஶும்பா⁴தி³பி: ⁴ பூர்வம் ஸமர: பரமாத்³பு⁴த: ।
பார்ஷத³ப்ரவரஸ்த்வம் ச க்ரு’ஷ்ணஸ்ய பரமாத்மந: ॥ 79॥
யே யே ஹதாஶ்ச தை³தேயா நஹி கேऽபி த்வயா ஸமா: ।
கா லஜ்ஜா மஹதீ ராஜந் மம யுத்³தே⁴ த்வயா ஸஹ ॥ 80॥
ஸுராணாம் ஶரணஸ்யைவ ப்ரேஷிதஶ்ச ஹரேரஹோ ।
தே³ஹி ராஜ்யம் ச தே³வாநாமிதி மே நிஶ்சிதம் வச: ॥ 81॥
யுத்³த⁴ம் வா குரு மத்ஸார்த⁴ம் வாக்³வ்யயே கிம் ப்ரயோஜநம் ।
இத்யுக்த்வா ஶங்கரஸ்தத்ர விரராம ச நாரத³ ।
உத்தஸ்தௌ² ஶங்க²சூட³ஶ்ச ஹ்யமாத்யை:ஸஹ ஸத்வரம் ॥ 82॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம் நவமஸ்கந்தே⁴ நாராயணநாரத³ஸம்வாதே³ ஶங்க²சூட³க்ரு’தே
ப்ரபோ³த⁴வாக்யவர்ணநம் நாமேகவிம்ஶோऽத்⁴யாய: ॥ 9.21॥

9.22 த்³வாவிம்ஶோऽத்⁴யாய: । காலீஶங்க²சூட³யுத்³த⁴வர்ணநம் ।
ஶ்ரீநாராயண உவாச ।
ஶிவம் ப்ரணம்ய ஶிரஸா தா³நவேந்த்³ர: ப்ரதாபவாந் ।
ஸமாருரோஹ யாநம் ச ஸஹாமாத்யை:ஸ ஸத்வர: ॥ 1॥
ஶிவ:ஸ்வஸைந்யம் தே³வாம்ஶ்ச ப்ரேரயாமாஸ ஸத்வரம் ।
தா³நவேந்த்³ர:ஸஸைந்யஶ்ச யுத்³தா⁴ரம்பே⁴ ப³பூ⁴வ ஹ ॥ 2॥
ஸ்வயம் மஹேந்த்³ரோ யுயுதே⁴ ஸார்த⁴ம் ச வ்ரு’ஷபர்வணா ।
பா⁴ஸ்கரோ யுயுதே⁴ விப்ரசித்திநா ஸஹ ஸத்வர: ॥ 3॥

த³ம்பே⁴ந ஸஹ சந்த்³ரஶ்ச சகார பரமம் ரணம் ।
காலஸ்வரேண காலஶ்ச கோ³கர்ணேந ஹுதாஶந: ॥ 4॥
குபே³ர: காலகேயேந விஶ்வகர்மா மயேந ச ।
ப⁴யங்கரேண ம்ரு’த்யுஶ்ச ஸம்ஹாரேண யமஸ்ததா² ॥ 5॥
விகங்கணேந வருணஶ்சஞ்சலேந ஸமீரண: ।
பு³த⁴ஶ்ச க்⁴ரு’தப்ரு’ஷ்டே²ந ரக்தாக்ஷேண ஶநைஶ்சர: ॥ 6॥
ஜயந்தோ ரத்நஸாரேண வஸவோ வர்சஸாம் க³ணை: ।
அஶ்விநௌ ச தீ³ப்திமதா தூ⁴ம்ரேண நலகூப³ர: ॥ 7॥
து⁴ரந்த⁴ரேண த⁴ர்மஶ்ச உஷாக்ஷேண ச மங்க³ள: ।
ஶோபா⁴கரேண வை பா⁴நு: பிட²ரேண ச மந்மத:² ॥ 8॥
கோ³தா⁴முகே²ந சூர்ணேந க²ட்³கே³ந ச த்⁴வஜேந ச ।
காஞ்சீமுகே²ந பிண்டே³ந தூ⁴மேண ஸஹ நந்தி³நா ॥ 9॥
விஶ்வேந ச பலாஶேநாதி³த்யாத்³யா யுயுது:⁴ பரே ।
ஏகாத³ஶ ச ருத்³ரா வை ஏகாத³ஶப⁴யங்கரை: ॥ 10॥
மஹாமாரீ ச யுயுதே⁴ சோக்³ரசண்டா³தி³பி: ⁴ ஸஹ ।
நந்தீ³ஶ்வராத³ய:ஸர்வே தா³நவாநாம் க³ணை:ஸஹ ॥ 11॥
யுயுது⁴ஶ்ச மஹாயுத்³தே⁴ ப்ரலயேऽபி ப⁴யங்கரே ।
வடமூலே ச ஶம்பு⁴ஶ்ச தஸ்தௌ² கால்யா ஸுதேந ச ॥ 12॥
ஸர்வே ச யுயுது: ⁴ ஸைந்யஸமூஹா:ஸததம் முநே ।
ரத்நஸிம்ஹாஸநே ரம்யே கோடிபி⁴ர்தா³நவை:ஸஹ ॥ 13॥
உவாஸ ஶங்க²சூட³ஶ்ச ரத்நபூ⁴ஷணபூ⁴ஷித: ।
ஶங்கரஸ்ய ச யே யோதா⁴ தா³நவைஶ்ச பராஜிதா: ॥ 14॥
தே³வாஶ்ச து³த்³ருவு:ஸர்வே பீ⁴தாஶ்ச க்ஷதவிக்³ரஹா: ।
சகார கோபம் ஸ்கந்த³ஶ்ச தே³வேப்⁴யஶ்சாப⁴யம் த³தௌ³ ॥ 15॥
ப³லம் ச ஸ்வர்க³ணாநாம் ச வர்த⁴யாமாஸ தேஜஸா ।
ஸோऽயமேகஶ்ச யுயுதே⁴ தா³நவாநாம் க³ணை:ஸஹ ॥ 16॥
அக்ஷௌஹிணீநாம் ஶதகம் ஸமரே ச ஜகா⁴ந ஸ: ।
அஸுராந்பாதயாமாஸ காலீ கமலலோசநா ॥ 17॥

பபௌ ரக்தம் தா³நவாநாமதிகுத்³தா⁴ தத: பரம் ।
த³ஶலக்ஷக³ஜேந்த்³ராணாம் ஶதலக்ஷம் ச கோடிஶ: ॥ 18॥
ஸமாதா³யைகஹஸ்தேந முகே² சிக்ஷேப லீலயா ।
கப³ந்தா⁴நாம் ஸஹஸ்ரம் ச நநர்த ஸமரே முநே ॥ 19॥
ஸ்கந்த³ஸ்ய ஶரஜாலேந தா³நவா:க்ஷதவிக்³ரஹா: ।
பீ⁴தாஶ்ச து³த்³ருவு:ஸர்வே மஹாரணபராக்ரமா: ॥ 20॥
வ்ரு’ஷபர்வா விப்ரசித்திர்த³ம்ப⁴ஶ்சாபி விகங்கண: ।
ஸ்கந்தே³ந ஸார்த⁴ம் யுயுது⁴ஸ்தே ஸர்வே விக்ரமேண ச ॥ 21॥
மஹாமாரீ ச யுயுதே⁴ ந ப³பூ⁴வ பராங்முகீ² ।
ப³பூ⁴வுஸ்தே ச ஸங்க்ஷுப்³தா: ⁴ ஸ்கந்த³ஸ்ய ஶக்திபீடி³தா: ॥ 22॥
ந து³த்³ருவுர்ப⁴யாத்ஸ்வர்கே³ புஷ்பவ்ரு’ஷ்டிர்ப³பூ⁴வ ஹ ।
ஸ்கந்த³ஸ்ய ஸமரம் த்³ரு’ஷ்ட்வா மஹாரௌத்³ரம் ஸமுல்ப³ணம் ॥ 23॥
தா³நவாநாம் க்ஷயகரம் யதா² ப்ராக்ரு’திகோ லய: ।
ராஜா விமாநமாருஹ்ய சகார பா³ணவர்ஷணம் ॥ 24॥
ந்ரு’பஸ்ய ஶரவ்ரு’ஷ்டிஶ்ச க⁴நஸ்ய வர்ஷணம் யதா² ।
மஹாகோ⁴ராந்த⁴காரஶ்ச வஹ்ந்யுத்தா²நம் ப³பூ⁴வ ச ॥ 25॥
தே³வா: ப்ரது³த்³ருவு:ஸர்வேऽப்யந்யே நந்தீ³ஶ்வராத³ய: ।
ஏக ஏவ கார்திகேயஸ்தஸ்தௌ²ஸமரமூர்த⁴நி ॥ 26॥
பர்வதாநாம் ச ஸர்பாணாம் ஶிலாநாம் ஶாகி²நாம் ததா² ।
ந்ரு’பஶ்சகார வ்ரு’ஷ்டிம் ச து³ர்வாராம் ச ப⁴யங்கரீம் ॥ 27॥
ந்ரு’பஸ்ய ஶரவ்ரு’ஷ்ட்யா ச ப்ரஹித: ஶிவநந்த³ந: ।
நீஹாரேண ச ஸாந்த்³ரேண ப்ரஹிதோ பா⁴ஸ்கரோ யதா² ॥ 28॥
த⁴நுஶ்சிச்சே²த³ஸ்கந்த³ஸ்ய து³ர்வஹம் ச ப⁴யங்கர: ।
ப³ப⁴ஞ்ஜ ச ரத²ம் தி³வ்யம் சிச்சே²த³ ரத²பீட²காந் ॥ 29॥
மயூரம் ஜர்ஜரீபூ⁴தம் தி³வ்யாஸ்த்ரேண சகார ஸ: ।
ஶக்திம் சிக்ஷேப ஸூர்யாபா⁴ம் தஸ்ய வக்ஷஸ்ய கா⁴திநீம் ॥ 30॥
க்ஷணம் மூர்ச்சா²ம் ச ஸம்ப்ராப ப³பூ⁴வ சேதந: புந: ।

க்³ரு’ஹீத்வா தத்³த⁴நுர்தி³வ்யம் யத்³த³த்தம் விஷ்ணுநா புரா ॥ 31॥
ரத்நேந்த்³ரஸாரநிர்மாணயாநமாருஹ்ய கார்திக: ।
ஶஸ்த்ராஸ்த்ரம் ச க்³ரு’ஹீத்வா ச சகார ரணமுல்ப³ணம் ॥ 32॥
ஸர்பாம்ஶ்ச பர்வதாம்ஶ்சைவ வ்ரு’க்ஷாம்ஶ்ச ப்ரஸ்தராம்ஸ்ததா² ।
ஸர்வாம்ஶ்சிச்சே²த³ கோபேந தி³வ்யாஸ்த்ரேண ஶிவாத்மஜ: ॥ 33॥
வஹ்நிம் நிர்வாபயாமாஸ பார்ஜந்யேந ப்ரதாபவாந் ।
ரத²ம் த⁴நுஶ்ச சிச்சே²த³ ஶங்க²சூட³ஸ்ய லீலயா ॥ 34॥
ஸந்நாஹம் ஸாரதி²ம் சைவ கிரீடம் முகுடோஜ்ஜ்வலம் ।
சிக்ஷேப ஶக்திம் ஶுக்லாபா⁴ம் தா³நவேந்த்³ரஸ்ய வக்ஷஸி ॥ 35॥
மூர்ச்சா²ம் ஸம்ப்ராப்ய ராஜா ச சேதநஶ்ச ப³பூ⁴வ ஹ ।
ஆருரோஹ யாநமந்யத்³த⁴நுர்ஜக்³ராஹ ஸத்வர: ॥ 36॥
சகார ஶரஜாலம் ச மாயயா மாயிநாம் வர: ।
கு³ஹம் சச்சா²த³ஸமரே ஶரஜாலேந நாரத³ ॥ 37॥
ஜக்³ராஹ ஶக்திமவ்யக்³ராம் ஶதஸூர்யஸமப்ரபா⁴ம் ।
ப்ரலயாக்³நிஶிகா²ரூபாம் விஷ்ணோஶ்ச தேஜஸாऽऽவ்ரு’தாம் ॥ 38॥
சிக்ஷேப தாம் ச கோபேந மஹாவேகே³ந கார்திகே ।
பபாத ஶக்திஸ்தத்³கா³த்ரே வஹ்நிராஶிரிவோஜ்ஜ்வலா ॥ 39॥
மூர்ச்சா²ம் ஸம்ப்ராப ஶக்த்யா ச கார்திகேயோ மஹாப³ல: ।
காலீ க்³ரு’ஹீத்வா தம் க்ரோடே³ நிநாய ஶிவஸநிதௌ⁴ ॥ 40॥
ஶிவஸ்தம் சாபி ஜ்ஞாநேந ஜீவயாமாஸ லீலயா ।
த³தௌ³ ப³லமநந்தம் ச ஸமுத்தஸ்தௌ² ப்ரதாபவாந் ॥ 41॥
காலீ ஜகா³ம ஸமரம் ரக்ஷிதும் கார்திகஸ்ய யா ।
வீராஸ்தாமநுஜக்³முஶ்ச தே ச நந்தீ³ஶ்வராத³ய: ॥ 42॥
ஸர்வே தே³வாஶ்ச க³ந்த⁴ர்வா யக்ஷராக்ஷஸகிந்நரா: ।
வாத்³யபா⁴ண்டா³ஶ்ச ப³ஹுஶ: ஶதஶோ மது⁴வாஹகா: ॥ 43॥
ஸா ச க³த்வாத²ஸங்க்³ராமம் ஸிம்ஹநாத³ம் சகார ச ।
தே³வ்யாஶ்ச ஸிம்ஹநாதே³ந ப்ராபுர்மூர்ச்சா²ம் ச தா³நவா: ॥ 44॥

அட்டாட்டஹாஸமஶிவம் சகார ச புந: புந: ।
த்³ரு’ஷ்ட்வா பபௌ ச மாத்⁴வீகம் நநர்த ரணமூர்த⁴நி ॥ 45॥
உக்³ரத³ம்ஷ்ட்ரா சோக்³ரத³ண்டா³ கோடவீ ச பபௌ மது⁴ ।
யோகி³நீடா³கிநீநாம் ச க³ணா:ஸுரக³ணாத³ய: ॥ 46॥
த்³ரு’ஷ்ட்வா காலீம் ஶங்க²சூட:³ ஶீக்⁴ரமாஜௌ ஸமாயயௌ ।
தா³நவாஶ்ச ப⁴யம் ப்ராபூ ராஜா தேப்⁴யோऽப⁴யம் த³தௌ³ ॥ 47॥
காலீ சிக்ஷேப வஹ்நிம் ச ப்ரலயாக்³நிஶிகோ²பமம் ।
ராஜா நிர்வாபயாமாஸ பார்ஜந்யேந ச லீலயா ॥ 48॥
சிக்ஷேப வாருணம் ஸா ச தீவ்ரம் ச மஹத³த்³பு⁴தம் ।
கா³ந்த⁴ர்வேண ச சிச்சே²த³ தா³நவேந்த்³ரஶ்ச லீலயா ॥ 49॥
மாஹேஶ்வரம் ப்ரசிக்ஷேப காலீ வஹ்நிஶிகோ²பமம் ।
ராஜா ஜகா⁴ந தம் ஶீக்⁴ரம் வைஷ்ணவேந ச லீலயா ॥ 50॥
நாராயணாஸ்த்ரம் ஸா தே³வீ சிக்ஷேப மந்த்ரபூர்வகம் ।
ராஜா நநாம தத்³ த்³ரு’ஷ்ட்வா சாவருஹ்ய ரதா²த³ஸௌ ॥ 51॥
ஊர்த்⁴வம் ஜகா³ம தச்சாஸ்த்ரம் ப்ரலயாக்³நிஶிகோ²பமம் ।
பபாத ஶங்க²சூட³ஶ்ச ப⁴க்த்யா தம் த³ண்ட³வத்³பு⁴வி ॥ 52॥
ப்³ரஹ்மாஸ்த்ரம் ஸா ச சிக்ஷேப யத்நதோ மந்த்ரபூர்வகம் ।
ப்³ரஹ்மாஸ்த்ரேண மஹாராஜோ நிர்வாபம் ச சகார ஸ: ॥ 53॥
ததா³ சிக்ஷேப தி³வ்யாஸ்த்ரம் ஸா தே³வீ மந்த்ரபூர்வகம் ।
ராஜா தி³வ்யாஸ்த்ரஜாலேந தந்நிர்வாணம் சகார ச ॥ 54॥
ததா³ சிக்ஷேப ஶக்திம் ச யத்நதோ யோஜநாயதாம் ।
ராஜா தி³வ்யாஸ்த்ரஜாலேந ஶதக²ண்டா³ம் சகார ஹ ॥ 55॥
ஜக்³ராஹ மந்த்ரபூதம் ச தே³வீ பாஶுபதம் ருஷா ।
நிக்ஷேபணம் நிரோத்³து⁴ம் ச வாக்³ப³பூ⁴வாஶரீரிணீ ॥ 56॥
ம்ரு’த்யு: பாஶுபதே நாஸ்தி ந்ரு’பஸ்ய ச மஹாத்மந: ।
யாவத³ஸ்தி ச மந்த்ரஸ்ய கவசம் ச ஹரேரிதி ॥ 57॥
யாவத்ஸதீத்வமஸ்த்யேவ ஸத்யாஶ்ச ந்ரு’பயோஷித: ।
தாவத³ஸ்ய ஜராம்ரு’த்யுர்நாஸ்தீதி ப்³ரஹ்மணோ வச: ॥ 58॥

இத்யாகர்ண்ய ப⁴த்³ரகாலீ ந தச்சிக்ஷேப ஶஸ்த்ரகம் ।
ஶதலக்ஷம் தா³நவாநாம் ஜக்³ராஸ லீலயா க்ஷுதா⁴ ॥ 59॥
க்³ரஸ்தும் ஜகா³ம வேகே³ந ஶங்க²சூட³ம் ப⁴யங்கரீ ।
தி³வ்யாஸ்த்ரேண ஸுதீக்ஷ்ணேந வாரயாமாஸ தா³நவ: ॥ 60॥
க²ட்³க³ம் சிக்ஷேப ஸா தே³வீ க்³ரீஷ்மஸூர்யோபமம் யதா² ।
தி³வ்யாஸ்த்ரேண தா³நவேந்த்³ர: ஶதக²ண்ட³ம் சகார ஸ: ॥ 61॥
புநர்க்³ரஸ்தும் மஹாதே³வீ வேகே³ந ச ஜகா³ம தம் ।
ஸர்வஸித்³தே⁴ஶ்வர:ஶ்ரீமாந்வவ்ரு’தே⁴ தா³நவேஶ்வர: ॥ 62॥
வேகே³ந முஷ்டிநா காலீ கோபயுக்தா ப⁴யங்கரீ ।
ப³ப⁴ஞ்ஜ ச ரத²ம் தஸ்ய ஜகா⁴ந ஸாரதி²ம் ஸதீ ॥ 63॥
ஸா ச ஶூலம் ப்ரசிக்ஷேப ப்ரலயாக்³நிஶிகோ²பமம் ।
வாமஹஸ்தேந ஜக்³ராஹ ஶங்க²சூட:³ஸ்வலீலயா ॥ 64॥
முஷ்ட்யா ஜகா⁴ந தம் தே³வீ மஹாகோபேந வேக³த: ।
ப³ப்⁴ராம ச தயா தை³த்ய:க்ஷணம் மூர்ச்சா²மவாப ச ॥ 65॥
க்ஷணேந சேதநாம் ப்ராப்ய ஸமுத்தஸ்தௌ² ப்ரதாபவாந் ।
ந சகார பா³ஹுயுத்³த⁴ம் தே³வ்யா ஸஹ நநாம தாம் ॥ 66॥
தே³வ்யாஶ்சாஸ்த்ரம் ஸ சிச்சே²த³ ஜக்³ராஹ ச ஸ்வதேஜஸா ।
நாஸ்த்ரம் சிக்ஷேப தாம் ப⁴க்தோ மாத்ரு’ப⁴க்த்யா து வைஷ்ணவ: ॥ 67॥
க்³ரு’ஹீத்வா தா³நவம் தே³வீ ப்⁴ராமயித்வா புந: புந: ।
ஊர்த்⁴வம் ச ப்ராபயாமாஸ மஹாவேகே³ந கோபிதா ॥ 68॥
ஊர்த்⁴வாத்பபாத வேகே³ந ஶங்க²சூட:³ ப்ரதாபவாந் ।
நிபத்ய ச ஸமுத்தஸ்தௌ² ப்ரணம்ய ப⁴த்³ரகாலிகாம் ॥ 69॥
ரத்நேந்த்³ரஸாரநிர்மாணம் விமாநம் ஸுமநோஹரம் ।
ஆருரோஹ ஹர்ஷயுக்தோ ந விஶ்ராந்தோ மஹாரணே ॥ 70॥
தா³நவாநாம் ச க்ஷதஜம் ஸா தே³வீ ச பபௌ க்ஷுதா⁴ ।
பீத்வா பு⁴க்த்வா ப⁴த்³ரகாலீ ஜகா³ம ஶங்கராந்திகம் ॥ 71॥
உவாச ரணவ்ரு’த்தாந்தம் பௌர்வாபர்யம் யதா²க்ரமம் ।

ஶ்ருத்வா ஜஹாஸ ஶம்பு⁴ஶ்ச தா³நவாநாம் விநாஶநம் ॥ 72॥
லக்ஷம் ச தா³நவேந்த்³ராணாமவஶிஷ்டம் ரணேऽது⁴நா ।
பு⁴ஞ்ஜந்த்யா நிர்க³தம் வக்த்ராத்தத³ந்யம் பு⁴க்தமீஶ்வர ॥ 73॥
ஸங்க்³ராமே தா³நவேந்த்³ரம் ச ஹந்தும் பாஶுபதேந வை ।
அவத்⁴யஸ்தவ ராஜேதி வாக்³ப³பூ⁴வாஶரீரிணீ ॥ 74॥
ராஜேந்த்³ரஶ்ச மஹாஜ்ஞாநீ மஹாப³லபராக்ரம: ।
ந ச சிக்ஷேப மய்யஸ்த்ரம் சிச்சே²த³ மம ஸாயகம் ॥ 75॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம் நவமஸ்கந்தே⁴ நாராயணநாரத³ஸவாதே³
காலீஶங்க²சூட³யுத்³த⁴வர்ணநம் நாம த்³வாவிம்ஶோऽத்⁴யாய: ॥ 9.22॥

9.23 த்ரயோவிம்ஶோऽத்⁴யாய: । ஶங்க²சூட³வத⁴வர்ணநம் ।
ஶிவஸ்தத்த்வம் ஸமாகர்ண்ய தத்த்வஜ்ஞாநவிஶாரத:³ ।
யயௌ ஸ்வயம் ச ஸமரே ஸ்வக³ணை:ஸஹ நாரத³ ॥ 1॥
ஶங்க²சூட:³ ஶிவம் த்³ரு’ஷ்ட்வா விமாநாத³வருஹ்ய ச ।
நநாம பரயா ப⁴க்த்யா ஶிரஸா த³ண்ட³வத்³பு⁴வி ॥ 2॥
தம் ப்ரணம்ய ச வேகே³ந விமாநமாருரோஹ ஸ: ।
தூர்ணம் சகார ஸந்நாஹம் த⁴நுர்ஜக்³ராஹ து³ர்வஹம் ॥ 3॥
ஶிவதா³நவயோர்யுத்³த⁴ம் பூர்ணமப்³த³ஶதம் புரா ।
ந ப³பூ⁴வதுரந்யோந்யம் ப்³ரஹ்மஞ்ஜயபராஜயௌ ॥ 4॥
ந்யஸ்தஶஸ்த்ரஶ்ச ப⁴க³வாந் ந்யஸ்தஶஸ்த்ரஶ்ச தா³நவ: ।
ரத²ஸ்த:² ஶங்க²சூட³ஶ்ச வ்ரு’ஷஸ்தோ² வ்ரு’ஷப⁴த்⁴வஜ: ॥ 5॥
தா³நவாநாம் ச ஶதகமுத்³த்⁴ரு’தம் ச ப³பூ⁴வ ஹ ।
ரணே யே யே ம்ரு’தா: ஶம்பு⁴ர்ஜீவயாமாஸ தாந்விபு:⁴ ॥ 6॥
ஏதஸ்மிந்நந்தரே வ்ரு’த்³த⁴ப்³ராஹ்மண: பரமாதுர: ।
ஆக³த்ய ச ரணஸ்தா²நமுவாச தா³நவேஶ்வரம் ॥ 7॥
வ்ரு’த்³த⁴ப்³ராஹ்மண உவாச ।
தே³ஹி பி⁴க்ஷாம் ச ராஜேந்த்³ர மஹ்யம் விப்ராய ஸாம்ப்ரதம் ।

த்வம் ஸர்வஸம்பதா³ம் தா³தா யந்மே மநஸி வாஞ்சி²தம் ॥ 8॥
நிரீஹாய ச வ்ரு’த்³தா⁴ய த்ரு’ஷிதாய ச ஸாம்ப்ரதம் ।
பஶ்சாத்த்வாம் கத²யிஷ்யாமி புர:ஸத்யம் ச குர்விதி ॥ 9॥
ஓமித்யுவாச ராஜேந்த்³ர: ப்ரஸந்நவத³நேக்ஷண: ।
கவசார்தீ² ஜநஶ்சாஹமித்யுவாசாதிமாயயா ॥ 10॥
தச்ச்²ருத்வா கவசம் தி³வ்யம் ஜக்³ராஹ ஹரிரேவ ச ।
ஶங்க²சூட³ஸ்ய ரூபேண ஜகா³ம துளஸீம் ப்ரதி ॥ 11॥
க³த்வா தஸ்யாம் மாயயா ச வீர்யாதா⁴நம் சகார ஹ ।
அத² ஶம்பு⁴ர்ஹரே: ஶூலம் ஜக்³ராஹ தா³நவம் ப்ரதி ॥ 12॥
க்³ரீஷ்மமத்⁴யாஹ்நமார்தண்ட³ப்ரலயாக்³நிஶிகோ²பமம் ।
து³ர்நிவார்யம் ச து³ர்த⁴ர்ஷமவ்யர்த²ம் வைரிகா⁴தகம் ॥ 13॥
தேஜஸா சக்ரதுல்யம் ச ஸர்வஶஸ்த்ராஸ்த்ரஸாரகம் ।
ஶிவகேஶவயோரந்யைர்து³ர்வஹம் ச ப⁴யங்கரம் ॥ 14॥
த⁴நு:ஸஹஸ்ரம் தை³ர்க்⁴யேண ப்ரஸ்தே²ந ஶதஹஸ்தகம் ।
ஸஜீவம் ப்³ரஹ்மரூபம் ச நித்யரூபமநிர்தி³ஶம் ॥ 15॥
ஸம்ஹர்தும் ஸர்வப்³ரஹ்மாண்ட³மலம் யத்ஸ்வீயலீலயா ।
சிக்ஷேப தோலநம் க்ரு’த்வா ஶங்க²சூடே³ ச நாரத³ ॥ 16॥
ராஜா சாபம் பரித்யஜ்ய ஶ்ரீக்ரு’ஷ்ணசரணாம்பு³ஜம் ।
த்⁴யாநம் சகார ப⁴க்த்யா ச க்ரு’த்வா யோகா³ஸநம் தி⁴யா ॥ 17॥
ஶூலம் ச ப்⁴ரமணம் க்ரு’த்வா பபாத தா³நவோபரி ।
சகார ப⁴ஸ்மஸாத்தம் ச ஸரத²ம் சாத²லீலயா ॥ 18॥
ராஜா த்⁴ரு’த்வா தி³வ்யரூபம் கிஶோரம் கோ³பவேஷகம் ।
த்³விபு⁴ஜம் முரலீஹஸ்தம் ரத்நபூ⁴ஷணபூ⁴ஷிதம் ॥ 19॥
ரத்நேந்த்³ரஸாரநிர்மாணம் வேஷ்டிதம் கோ³பகோடிபி: ⁴ ।
கோ³லோகாதா³க³தம் யாநமாருரோஹ புரம் யயௌ ॥ 20॥
க³த்வா நநாம ஶிரஸா ஸ ராதா⁴க்ரு’ஷ்ணயோர்முநே ।
ப⁴க்த்யா ச சரணாம்போ⁴ஜம் ராஸே வ்ரு’ந்தா³வநே வநே ॥ 21॥

ஸுதா³மாநம் ச தௌ த்³ரு’ஷ்ட்வா ப்ரஸந்நவத³நேக்ஷணௌ ।
க்ரோடே³ சக்ரதுரத்யந்தம் ப்ரேம்ணாதிபரிஸம்யுதௌ ॥ 22॥
அத² ஶலம் ச வேகே³ந ப்ரயயௌ தம் ச ஸாத³ரம் ।
அஸ்தி²பி: ⁴ ஶங்க²சூட³ஸ்ய ஶங்க²ஜாதிர்ப³பூ⁴வ ஹ ॥ 23॥
நாநாப்ரகாரரூபேண ஶஶ்வத்பூதா ஸுரார்சநே ।
ப்ரஶஸ்தம் ஶங்க²தோயம் ச தே³வாநாம் ப்ரீதித³ம் பரம் ॥ 24॥
தீர்த²தோயஸ்வரூபம் ச பவித்ரம் ஶம்பு⁴நா விநா ।
ஶங்க²ஶப்³தோ³ ப⁴வேத்³யத்ர தத்ர லக்ஷ்மீ:ஸுஸம்ஸ்தி²ரா ॥ 25॥
ஸ ஸ்நாத:ஸர்வதீர்தே²ஷு ய:ஸ்நாத: ஶங்க²வாரிணா ।
ஶங்கோ²ஹரேரதி⁴ஷ்டா²நம் யத்ர ஶங்க²ஸ்ததோ ஹரி: ॥ 26॥
தத்ரைவ வஸதே லக்ஷ்மீர்தூ³ரீபூ⁴தமமங்க³ளம் ।
ஸ்த்ரீணாம் ச ஶங்க²த்⁴வநிபி:⁴ ஶூத்³ராணாம் ச விஶேஷத: ॥ 27॥
பீ⁴தா ருஷ்டா யாதி லக்ஷ்மீஸ்தத்ஸ்த²லாத³ந்யதே³ஶத: ।
ஶிவோऽபி தா³நவம் ஹத்வா ஶிவலோகம் ஜகா³ம ஹ ॥ 28॥
ப்ரஹ்ரு’ஷ்டோ வ்ரு’ஷபா⁴ரூட:⁴ ஸ்வக³ணைஶ்ச ஸமாவ்ரு’த: ।
ஸுரா:ஸ்வவிஷயம் ப்ராபு: பரமாநந்த³ஸம்யுதா: ॥ 29॥
நேது³ர்து³ந்து³ப⁴ய:ஸ்வர்கே³ ஜகு³ர்க³ந்த⁴ர்வகிந்நரா: ।
ப³பூ⁴வ புஷ்பவ்ரு’ஷ்டிஶ்ச ஶிவஸ்யோபரி ஸந்ததம் ।
ப்ரஶஶம்ஸு:ஸுராஸ்தம் ச முநீந்த்³ரப்ரவராத³ய: ॥ 30॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம் நவமஸ்கந்தே⁴
ஶங்க²சூட³வத⁴வர்ணநம் நாம த்ரயோவிஶோऽத்⁴யாய: ॥ 9.23॥

9.24 சதுர்விம்ஶோऽத்⁴யாய: । துளஸீமாஹாத்ம்யேந ஸஹ
ஶாலக்³ராமமஹத்த்வவர்ணநம் ।

நாரத³ உவாச ।
நாராயணஶ்ச ப⁴க³வாந்வீர்யாதா⁴நம் சகார ஹ ।
துலஸ்யாம் கேந ரூபேண தந்மே வ்யாக்²யாதுமர்ஹஸி ॥ 1॥

ஶ்ரீநாராயண உவாச ।
நாராயணஶ்ச ப⁴க³வாந்தே³வாநாம் ஸாத⁴நேஷு ச ।
ஶங்க²சூட³ஸ்ய கவசம் க³ஹீத்வா விஷ்ணுமாயயா ॥ 2॥
புநர்விதா⁴ய தத்³ரூபம் ஜகா³ம தத்ஸதீக்³ரு’ஹம் ।
பாதிவ்ரதஸ்ய நாஶேந ஶங்க²சூட³ஜிகா⁴ம்ஸயா ॥ 3॥
து³ந்து³பி⁴ம் வாத³யாமாஸ துளஸீத்³வாரஸந்நிதௌ⁴ ।
ஜயஶப்³த³ம் ச தத்³த்³வாரே போ³த⁴யாமாஸ ஸுந்த³ரீம் ॥ 4॥
தச்ச்²ருத்வா ச ரவம் ஸாத்⁴வீ பரமாநந்த³ஸம்யுதா ।
ராஜமார்கே³ க³வாக்ஷேண த³த³ர்ஶ பரமாத³ராத் ॥ 5॥
ப்³ராஹ்மணேப்⁴யோ த⁴நம் த³த்த்வா காரயாமாஸ மங்க³ளம் ।
வந்தி³ப்⁴யோ பி⁴க்ஷுகேப்⁴யஶ்ச வாசிப்⁴யஶ்ச த⁴நம் த³தௌ³ ॥ 6॥
அவருஹ்ய ரதா²த்³தே³வோ தே³வ்யாஶ்ச ப⁴வநம் யயௌ ।
அமூல்யரத்நநிர்மாணம் ஸுந்த³ரம் ஸுமநோஹரம் ॥ 7॥
த்³ரு’ஷ்ட்வா ச புரத: காந்தம் ஸா தம் காந்தம் முதா³ந்விதா ।
தத்பாத³ம் க்ஷாலயாமாஸ நநாம ச ருரோத³ ச ॥ 8॥
ரத்நஸிம்ஹாஸநே ரம்யே வாஸயாமாஸ காமுகீ ।
தாம்பூ³லம் ச த³தௌ³ தஸ்மை கர்பூராதி³ஸுவாஸிதம் ॥ 9॥
அத்³ய மே ஸப²லம் ஜந்ம ஜீவநம் ச ப³பூ⁴வ ஹ ।
ரணே க³தம் ச ப்ராணேஶம் பஶ்யந்த்யாஶ்ச புநர்க்³ரு’ஹே ॥ 10॥
ஸஸ்மிதா ஸகடாக்ஷம் ச ஸகாமா புலகாங்கிதா ।
பப்ரச்ச² ரணவ்ரு’த்தாந்தம் காந்தம் மது⁴ரயா கி³ரா ॥ 11॥
துலஸ்யுவாச ।
அஸங்க்²யவிஶ்வஸம்ஹர்த்ரா ஸார்த⁴மாஜௌ தவ ப்ரபோ⁴ ।
கத²ம் ப³பூ⁴வ விஜயஸ்தந்மே ப்³ரூஹி க்ரு’பாநிதே⁴ ॥ 12॥
துளஸீவசநம் ஶ்ருத்வா ப்ரஹஸ்ய கமலாபதி: ।
ஶங்க²சூட³ஸ்ய ரூபேண தாமுவாசாம்ரு’தம் வச: ॥ 13॥
ஶ்ரீப⁴க³வாநுவாச ।
ஆவயோ:ஸமர: காந்தே பூர்ணமப்³த³ம் ப³பூ⁴வ ஹ ।

நாஶோ ப³பூ⁴வ ஸர்வேஷாம் தா³நவாநாம் ச காமிநி ॥ 14॥
ப்ரீதிஞ்ச காரயாமாஸ ப்³ரஹ்மா ச ஸ்வயமாவயோ: ।
தே³வாநாமதி⁴காரஶ்ச ப்ரத³த்தஸ்தஸ்ய சாஜ்ஞயா ॥ 15॥
மயாக³தம் ஸ்வப⁴வநம் ஶிவலோகம் ஶிவோ க³த: ।
இத்யுக்த்வா ஜக³தாம் நாத:² ஶயநம் ச சகார ஹ ॥ 16॥
ரேமே ரமாபதிஸ்தத்ர ராமயா ஸஹ நாரத³ ।
ஸா ஸாத்⁴வீ ஸுக²ஸம்போ⁴கா³தா³கர்ஷணவ்யதிக்ரமாத் ॥ 17॥
ஸர்வம் விதர்கயாமாஸ கஸ்த்வமேவேத்யுவாச ஸா ।
துலஸ்யுவாச ।
கோ வா த்வம் வத³ மாயேஶ பு⁴க்தாஹம் மாயயா த்வயா ॥ 18॥
தூ³ரீக்ரு’தம் மத்ஸதீத்வம் யத³தஸ்த்வாம் ஶபாமி ஹே ।
துளஸீவசநம் ஶ்ருத்வா ஹரி: ஶாபப⁴யேந ச ॥ 19॥
த³தா⁴ர லீலயா ப்³ரஹ்மந் ஸுமூர்திம் ஸுமநோஹராம் ।
த³த³ர்ஶ புரதோ தே³வீ தே³வதே³வம் ஸநாதநம் ॥ 20॥
நவீநநீரத³ஶ்யாமம் ஶரத்பங்கஜலோசநம் ।
கோடிகந்த³ர்பலீலாப⁴ம் ரத்நபூ⁴ஷணபூ⁴ஷிதம் ॥ 21॥
ஈஷத்³தா⁴ஸ்யம் ப்ரஸந்நாஸ்யம் ஶோபி⁴தம் பீதவாஸஸம் ।
தம் த்³ரு’ஷ்ட்வா காமிநீ காமம் மூர்ச்சா²ம் ஸம்ப்ராப லீலயா ॥ 22॥
புநஶ்ச சேதநாம் ப்ராப்ய புந:ஸா தமுவாச ஹ ।
துலஸ்யுவாச ।
ஹே நாத² தே த³யா நாஸ்தி பாஷாணஸத்³ரு’ஶஸ்ய ச ॥ 23॥
ச²லேந த⁴ர்மப⁴ங்கே³ந மம ஸ்வாமீ த்வயா ஹத: ।
பாஷாணஹ்ரு’த³யஸ்த்வம் ஹி த³யாஹீநோ யத: ப்ரபோ⁴ ॥ 24॥
தஸ்மாத்பாஷாணரூபஸ்த்வம் ப⁴வே தே³வ ப⁴வாது⁴நா ।
யே வத³ந்தி ச ஸாது⁴ம் த்வாம் தே ப்⁴ராந்தா ஹி ந ஸம்ஶய: ॥ 25॥
ப⁴க்தோ விநாபராதே⁴ந பரார்தே² ச கத²ம் ஹத: ।
ப்⁴ரு’ஶம் ருரோத³ ஶோகார்தா விலலாப முஹுர்முஹு: ॥ 26॥
ததஶ்ச கருணாம் த்³ரு’ஷ்ட்வா கருணாரஸஸாக³ர: ।

நயேந தாம் போ³த⁴யிதுமுவாச கமலாபதி: ॥ 27॥
ஶ்ரீப⁴க³வாநுவாச ।
தபஸ்த்வயா க்ரு’தம் ப⁴த்³ரே மத³ர்தே² பா⁴ரதே சிரம் ।
த்வத³ர்தே² ஶங்க²சூட³ஶ்ச சகார ஸுசிரம் தப: ॥ 28॥
க்ரு’த்வா த்வாம் காமிநீம் ஸோऽபி விஜஹார ச தத்க்ஷணாத் ।
அது⁴நா தா³துமுசிதம் தவைவ தபஸ: ப²லம் ॥ 29॥
இத³ம் ஶரீரம் த்யக்த்வா ச தி³வ்யதே³ஹம் விதா⁴ய ச ।
ராமே ரம மயா ஸார்த⁴ம் த்வம் ரமாஸத்³ரு’ஶீ ப⁴வ ॥ 30॥
இயம் தநுர்நதீ³ரூபா க³ண்ட³கீதி ச விஶ்ருதா ।
பூதா ஸுபுண்யதா³ ந்ரூ’ணாம் புண்யே ப⁴வது பா⁴ரதே ॥ 31॥
தவ கேஶஸமூஹஶ்ச புண்யவ்ரு’க்ஷோ ப⁴விஷ்யதி ।
துளஸீகேஶஸம்பூ⁴தா துளஸீதி ச விஶ்ருதா ॥ 32॥
த்ரிஷு லோகேஷு புஷ்பாணாம் பத்ராணாம் தே³வபூஜநே ।
ப்ரதா⁴நரூபா துளஸீ ப⁴விஷ்யதி வராநநே ॥ 33॥
ஸ்வர்கே³ மர்த்யே ச பாதாலே கோ³லோகே மம ஸந்நிதௌ⁴ ।
ப⁴வ த்வம் துளஸீ வ்ரு’க்ஷவரா புஷ்பேஷு ஸுந்த³ரீ ॥ 34॥
கோ³லோகே விரஜாதீரே ராஸே வ்ரு’ந்தா³வநே வநே ।
பா⁴ண்டீ³ரே சம்பகவநே ரம்யே சந்த³நகாநநே ॥ 35॥
மாத⁴வீகேதகீகுந்த³மாலிகாமாலதீவநே ।
வாஸஸ்தேऽத்ரைவ ப⁴வது புண்யஸ்தா²நேஷு புண்யத:³ ॥ 36॥
துளஸீதருமூலேஷு புண்யதே³ஶேஷு புண்யத³ம் ।
அதி⁴ஷ்டா²நம் ச தீர்தா²நாம் ஸர்வேஷாம் ச ப⁴விஷ்யதி ॥ 37॥
தத்ரைவ ஸர்வதே³வாநாம் மமாதி⁴ஷ்டா²நமேவ ச ।
துளஸீபத்ரபதநப்ராப்தயே ச வராநநே ॥ 38॥
ஸ ஸ்நாத:ஸர்வதீர்தே²ஷு ஸர்வயஜ்ஞேஷு தீ³க்ஷித: ।
துளஸீபத்ரதோயேந யோऽபி⁴ஷேகம் ஸமாசரேத் ॥ 39॥
ஸுதா⁴க⁴டஸஹஸ்ராணாம் யா துஷ்டிஸ்து ப⁴வேத்³த⁴ரே: ।
ஸா ச துஷ்டிர்ப⁴வேந்நூநம் துளஸீபத்ரதா³நத: ॥ 40॥

க³வாமயுததா³நேந யத்ப²லம் தத்ப²லம் ப⁴வேத் ।
துளஸீபத்ரதா³நேந தத்ப²லம் கார்திகே ஸதி ॥ 41॥
துளஸீபத்ரதோயம் ச ம்ரு’த்யுகாலே ச யோ லபே⁴த் ।
முச்யதே ஸர்வபாபேப்⁴யோ விஷ்ணுலோகே மஹீயதே ॥ 42॥
நித்யம் யஸ்துளஸீதோயம் பு⁴ங்க்தே ப⁴க்த்யா ச மாநவ: ।
லக்ஷாஶ்வமேத⁴ஜம் புண்யம் ஸம்ப்ராப்நோதி ஸ மாநவ: ॥ 43॥
துளஸீம் ஸ்வகரே க்ரு’த்வா த்⁴ரு’த்வா தே³ஹே ச மாநவ: ।
ப்ராணாம்ஸ்த்யஜதி தீர்தே²ஷு விஷ்ணுலோகம் ஸ க³ச்ச²தி ॥ 44॥
துளஸீகாஷ்ட²நிர்மாணமாலாம் க்³ரு’ஹ்ணாதி யோ நர: ।
பதே³ பதே³ऽஶ்வமேத⁴ஸ்ய லப⁴தே நிஶ்சிதம் ப²லம் ॥ 45॥
துளஸீம் ஸ்வகரே க்ரு’த்வா ஸ்வீகாரம் யோ ந ரக்ஷதி ।
ஸ யாதி காலஸூத்ரம் ச யாவச்சந்த்³ரதி³வாகரௌ ॥ 46॥
கரோதி மித்²யாஶபத²ம் துலஸ்யா யோऽத்ர மாநவ: ।
ஸ யாதி கும்பீ⁴பாகம் ச யாவதி³ந்த்³ராஶ்சதுர்த³ஶ ॥ 47॥
துளஸீதோயகணிகாம் ம்ரு’த்யுகாலே ச யோ லபே⁴த் ।
ரத்நயாநம் ஸமாருஹ்ய வைகுண்டே² ப்ராப்யதே த்⁴ருவம் ॥ 48॥
பூர்ணிமாயாமமாயாம் ச த்³வாத³ஶ்யாம் ரவிஸங்க்ரமே ।
தைலாப்⁴யங்க³ம் ச க்ரு’த்வா ச மத்⁴யாஹ்நே நிஶி ஸந்த்⁴யயோ: ॥ 49॥
அஶௌசேऽஶுசிகாலே யே ராத்ரிவாஸோऽந்விதா நரா: ।
துளஸீம் யே விசிந்வந்தி தே சி²ந்த³ந்தி ஹரே: ஶிர: ॥ 50॥
த்ரிராத்ரம் துளஸீபத்ரம் ஶுத்³த⁴ம் பர்யுஷிதம் ஸதி ।
ஶ்ராத்³தே⁴ வ்ரதே ச தா³நே ச ப்ரதிஷ்டா²யாம் ஸுரார்சநே ॥ 51॥
பூ⁴க³தம் தோயபதிதம் யத்³த³த்தம் விஷ்ணவே ஸதி ।
ஶுத்³த⁴ம் ச துளஸீபத்ரம் க்ஷாலநாத³ந்யகர்மணி ॥ 52॥
வ்ரு’க்ஷாதி⁴ஷ்டா²த்ரு’தே³வீ யா கோ³லோகே ச நிராமயே ।
க்ரு’ஷ்ணேந ஸார்த⁴ம் நித்யம் ச நித்யக்ரீடா³ம் கரிஷ்யஸி ॥ 53॥
நத்³யதி⁴ஷ்டா²த்ரு’தே³வீ யா பா⁴ரதே ச ஸுபுண்யதா³ ।

லவணோத³ஸ்ய ஸா பத்நீ மத³ம்ஶஸ்ய ப⁴விஷ்யதி ॥ 54॥
த்வம் ச ஸ்வயம் மஹாஸாத்⁴வீ வைகுண்டே² மம ஸந்நிதௌ⁴ ।
ரமாஸமா ச ராமா ச ப⁴விஷ்யஸி ந ஸம்ஶய: ॥ 55॥
அஹம் ச ஶைலரூபேண க³ண்ட³கீதீரஸந்நிதௌ⁴ ।
அதி⁴ஷ்டா²நம் கரிஷ்யாமி பா⁴ரதே தவ ஶாபத: ॥ 56॥
கோடிஸங்க்²யாஸ்தத்ர கீடாஸ்தீக்ஷ்ணத³ம்ஷ்ட்ராவராயுதை:⁴ ।
தச்சி²லாகுஹரே சக்ரம் கரிஷ்யந்தி மதீ³யகம் ॥ 57॥
ஏகத்³வாரம் சதுஶ்சக்ரம் வநமாலாவிபூ⁴ஷிதம் ।
நவீநநீரதா³காரம் லக்ஷ்மீநாராயணாபி⁴த⁴ம் ॥ 58॥
ஏகத்³வாரம் சதுஶ்சக்ரம் நவீநநீரதோ³பமம் ।
லக்ஷ்மீஜநார்த³நோ ஜ்ஞேயோ ரஹிதோ வநமாலயா ॥ 59॥
த்³வாரத்³வயே சதுஶ்சக்ரம் கோ³ஷ்பதே³ந விராஜிதம் ।
ரகு⁴நாதா²பி⁴த⁴ம் ஜ்ஞேயம் ரஹிதம் வநமாலயா ॥ 60॥
அதிக்ஷுத்³ரம் த்³விசக்ரம் ச நவீநஜலத³ப்ரப⁴ம் ।
தத்³வாமநாபி⁴த⁴ம் ஜ்ஞேயம் ரஹிதம் வநமாலயா ॥ 61॥
அதிக்ஷுத்³ரம் த்³விசக்ரம் ச வநமாலாவிபூ⁴ஷிதம் ।
விஜ்ஞேயம் ஶ்ரீத⁴ரம் ரூபம் ஶ்ரீப்ரத³ம் க்³ரு’ஹிணாஸதா³ ॥ 62॥
ஸ்தூ²லம் ச வர்துலாகாரம் ரஹிதம் வநமாலயா ।
த்³விசக்ரம் ஸ்பு²டமத்யந்தம் ஜ்ஞேயம் தா³மோத³ராபி⁴த⁴ம் ॥ 63॥
மத்⁴யமம் வர்துலாகாரம் த்³விசக்ரம் பா³ணவிக்ஷதம் ।
ரணராமாபி⁴த⁴ம் ஜ்ஞேயம் ஶரதூணஸமந்விதம் ॥ 64॥
மத்⁴யமம் ஸப்தசக்ரஞ்ச ச²த்ரபூ⁴ஷணபூ⁴ஷிதம் ।
ராஜராஜேஶ்வரம் ஜ்ஞேயம் ராஜஸம்பத்ப்ரத³ம் ந்ரு’ணாம் ॥ 65॥
த்³விஸப்தசக்ரம் ஸ்தூ²லம் ச நவநீரத³ஸுப்ரப⁴ம் ।
அநந்தாக்²யம் ச விஜ்ஞேயம் சதுர்வர்க³ப²லப்ரத³ம் ॥ 66॥
சக்ராகாரம் த்³விசக்ரம் ச ஸஶ்ரீகம் ஜலத³ப்ரப⁴ம் ।
ஸகோ³ஷ்பத³ம் மத்⁴யமம் ச விஜ்ஞேயம் மது⁴ஸூத³நம் ॥ 67॥

ஸுத³ர்ஶநம் சைகசக்ரம் கு³ப்தசக்ரம் க³தா³த⁴ரம் ।
த்³விசக்ரம் ஹயவக்த்ராப⁴ம் ஹயக்³ரீவம் ப்ரகீர்திதம் ॥ 68॥
அதீவ விஸ்த்ரு’தாஸ்யம் ச த்³விசக்ரம் விகடம் ஸதி ।
நரஸிம்ஹம் ஸுவிஜ்ஞேயம் ஸத்³யோ வைராக்³யத³ம் ந்ரு’ணாம் ॥ 69॥
த்³விசக்ரம் விஸ்த்ரு’தாஸ்யம் ச வநமாலாஸமந்விதம் ।
லக்ஷ்மீந்ரு’ஸிம்ஹம் விஜ்ஞேயம் க்³ரு’ஹிணாம் ச ஸுக²ப்ரத³ம் ॥ 70॥
த்³வாரதே³ஶே த்³விசக்ரம் ச ஸஶ்ரீகம் ச ஸமம் ஸ்பு²டம் ।
வாஸுதே³வம் து விஜ்ஞேயம் ஸர்வகாமப²லப்ரத³ம் ॥ 71॥
ப்ரத்³யும்நம் ஸூக்ஷ்மசக்ரம் ச நவீநநீரத³ப்ரப⁴ம் ।
ஸுஷிரச்சி²த்³ரப³ஹுலம் க்³ரு’ஹிணா ச ஸுக²ப்ரத³ம் ॥ 72॥
த்³வே சக்ரே சைகலக்³நே ச ப்ரு’ஷ்ட²ம் யத்ர து புஷ்கலம் ।
ஸங்கர்ஷணம் ஸுவிஜ்ஞேயம் ஸுக²த³ம் க்³ரு’ஹிணாம் ஸதா³ ॥ 73॥
அநிருத்³த⁴ம் து பீதாப⁴ம் வர்துலம் சாதிஶோப⁴நம் ।
ஸுக²ப்ரத³ம் க்³ரு’ஹஸ்தா²நாம் ப்ரவத³ந்தி மநீஷிண: ॥ 74॥
ஶாலக்³ராமஶிலா யத்ர தத்ர ஸந்நிஹிதோ ஹரி: ।
தத்ரைவ லக்ஷ்மீர்வஸதி ஸர்வதீர்த²ஸமந்விதா ॥ 75॥
யாநி காநி ச பாபாநி ப்³ரஹ்மஹத்யாதி³காநி ச ।
தாநி ஸர்வாணி நஶ்யந்தி ஶாலக்³ராமஶிலார்சநாத் ॥ 76॥
ச²த்ராகாரே ப⁴வேத்³ராஜ்யம் வர்துலே ச மஹாஶ்ரிய: ।
து:³க²ஞ்ச ஶகடாகாரே ஶூலாக்³ரே மரணம் த்⁴ருவம் ॥ 77॥
விக்ரு’தாஸ்யே ச தா³ரித்³ர்யம் பிங்க³லே ஹாநிரேவ ச ।
ப⁴க்³நசக்ரே ப⁴வேத்³வ்யாதி⁴ர்விதீ³ர்ணே மரணம் த்⁴ருவம் ॥ 78॥
வ்ரதம் தா³நம் ப்ரதிஷ்டா² ச ஶ்ராத்³த⁴ம் ச தே³வபூஜநம் ।
ஶாலக்³ராமஸ்ய ஸாந்நித்⁴யாத்ப்ரஶஸ்தம் தத்³ப⁴வேதி³தி ॥ 79॥
ஸ ஸ்நாத:ஸர்வதீர்தே²ஷு ஸர்வயஜ்ஞேஷு தீ³க்ஷித: ।
ஸர்வயஜ்ஞேஷு தீர்தே²ஷு வ்ரதேஷு ச தப:ஸு ச ॥ 80॥
பாடே² சதுர்ணாம் வேதா³நாம் தபஸாம் கரணே ஸதி ।
தத்புண்யம் லப⁴தே நூநம் ஶாலக்³ராமஶிலார்சநாத் ॥ 81॥

(ஶாலக்³ராமஶிலாதோயைர்யோऽபி⁴ஷேகம் ஸதா³ சரேத் ।
ஸர்வதா³நேஷு யத்புண்யம் ப்ரத³க்ஷிணம் பு⁴வோ யதா² ॥)॥
ஶாலக்³ராமஶிலாதோயம் நித்யம் பு⁴ங்க்தே ச யோ நர: ।
ஸுரேப்ஸிதம் ப்ரஸாத³ம் ச லப⁴தே நாத்ர ஸம்ஶய: ॥ 82॥
தஸ்ய ஸ்பர்ஶம் ச வாஞ்ச²ந்தி தீர்தா²நி நிகி²லாநி ச ।
ஜீவந்முக்தோ மஹாபூதோऽப்யந்தே யாதி ஹரே: பத³ம் ॥ 83॥
தத்ரைவ ஹரிணா ஸார்த⁴மஸங்க்²யம் ப்ராக்ரு’தம் லயம் ।
யாஸ்யத்யேவ ஹி தா³ஸ்யே ச நியுக்தோ தா³ஸ்யகர்மணி ॥ 84॥
யாநி காநி ச பாபாநி ப்³ரஹ்மஹத்யாஸமாநி ச ।
தம் த்³ரு’ஷ்ட்வா ச பலாயந்தே வைநதேயாதி³வோரகா:³ ॥ 85॥
தத்பாத³ரஜஸா தே³வீ ஸத்³ய:பூதா வஸுந்த⁴ரா ।
பும்ஸாம் லக்ஷம் தத்பித்ரூ’ணாம் நிஸ்தரேத்தஸ்ய ஜந்மத: ॥ 86॥
ஶாலக்³ராமஶிலாதோயம் ம்ரு’த்யுகாலே ச யோ லபே⁴த் ।
ஸர்வபாபவிநிர்முக்தோ விஷ்ணுலோகம் ஸ க³ச்ச²தி ॥ 87॥
நிர்வாணமுக்திம் லப⁴தே கர்மபோ⁴கா³த்ப்ரமுச்யதே ।
விஷ்ணோ: பதே³ ப்ரலீநஶ்ச ப⁴விஷ்யதி ந ஸம்ஶய: ॥ 88॥
ஶாலக்³ராமஶிலாம் த்⁴ரு’த்வா மித்²யாவாக்யம் வதே³த்து ய: ।
ஸ யாதி கும்பீ⁴பாகே ச யாவத்³வை ப்³ரஹ்மணோ வய: ॥ 89॥
ஶாலக்³ராமஶிலாம் த்⁴ரு’த்வா ஸ்வீகாரம் யோ ந பாலயேத் ।
ஸ ப்ரயாத்யஸிபத்ரம் ச லக்ஷமந்வந்தராவதி⁴ ॥ 90॥
துளஸீபத்ரவிச்சே²த³ம் ஶாலக்³ராமே கரோதி ய: ।
தஸ்ய ஜந்மாந்தரே காந்தே ஸ்த்ரீவிச்சே²தோ³ ப⁴விஷ்யதி ॥ 91॥
துளஸீபத்ரவிச்சே²த³ம் ஶங்கே² யோ ஹி கரோதி ச ।
பா⁴ர்யாஹீநோ ப⁴வேத்ஸோऽபி ரோகீ³ ச ஸப்தஜந்மஸு ॥ 92॥
ஶாலக்³ராமம் ச துளஸீம் ஶங்க²ம் சைகத்ர ஏவ ச ।
யோ ரக்ஷதி மஹாஜ்ஞாநீ ஸ ப⁴வேச்ச்²ரீஹரே: ப்ரிய: ॥ 93॥
ஸக்ரு’தே³வ ஹி யோ யஸ்யாம் வீர்யாதா⁴நம் கரோதி ச ।

தத்³விச்சே²தே³ தஸ்ய து:³க²ம் ப⁴வேதே³வ பரஸ்பரம் ॥ 94॥
த்வம் ப்ரியா ஶங்க²சூட³ஸ்ய சைகமந்வந்தராவதி⁴ ।
ஶங்கே²ந ஸார்த⁴ம் த்வத்³பே⁴த:³ கேவலம் து:³க²த³ஸ்ததா² ॥ 95॥
இத்யுக்த்வா ஶ்ரீஹரிஸ்தாம் ச விரராம ச நாரத³ ।
ஸா ச தே³ஹம் பரித்யஜ்ய தி³வ்யரூபம் விதா⁴ய ச ॥ 96॥
யதா²ஶ்ரீஶ்ச ததா²ஸா சாப்யுவாஸ ஹரிவக்ஷஸி ।
ஸ ஜகா³ம தயா ஸார்த⁴ம் வைகுண்ட²ம் கமலாபதி: ॥ 97॥
லக்ஷ்மீ:ஸரஸ்வதீ க³ங்கா³ துளஸீ சாபி நாரத³ ।
ஹரே: ப்ரியாஶ்சதஸ்ரஶ்ச ப³பூ⁴வுரீஶ்வரஸ்ய ச ॥ 98॥
ஸத்³யஸ்தத்³தே³ஹஜாதா ச ப³பூ⁴வ க³ண்ட³கீ நதீ³ ।
ஈஶ்வர: ஸோऽபி ஶைலஶ்ச தத்தீரே புண்யதோ³ ந்ரு’ணாம் ॥ 99॥
குர்வந்தி தத்ர கீடாஶ்ச ஶிலாம் ப³ஹுவிதா⁴ம் முநே ।
ஜலே பதந்தி யா யாஶ்ச ப²லதா³ஸ்தாஶ்ச நிஶ்சிதம் ॥ 100॥
ஸ்த²லஸ்தா:² பிங்க³லா ஜ்ஞேயாஶ்சோபதாபாத்³ரவேரிதி ।
இத்யேவம் கதி²தம் ஸர்வம் கிம் பூ⁴ய: ஶ்ரோதுமிச்ச²ஸி ॥ 101॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம் நவமஸ்கந்தே⁴ நாராயணநாரத³ஸம்வாதே³ துளஸீமாஹாத்ம்யேந
ஸஹ ஶாலக்³ராமமஹத்த்வவர்ணநம் நாம சதுர்விம்ஶோऽத்⁴யாய: ॥ 9.24॥

9.25 பஞ்சவிம்ஶோऽத்⁴யாய: । துளஸீபூஜாவிதி⁴வர்ணநம் ।
நாரத³ உவாச ।
துளஸீ ச யதா³ பூஜ்யா க்ரு’தா நாராயணப்ரியா ।
அஸ்யா: பூஜாவிதா⁴நம் ச ஸ்தோத்ரம் ச வத³ஸாம்ப்ரதம் ॥ 1॥
கேந பூஜா க்ரு’தா கேந ஸ்துதா ப்ரத²மதோ முநே ।
தத்ர பூஜ்யா ஸா ப³பூ⁴வ கேந வா வத³ மாமஹோ ॥ 2॥
ஸூத உவாச ।
நாரத³ஸ்ய வச: ஶ்ருத்வா ப்ரஹஸ்ய முநிபுங்க³வ: ।
கதா²ம் கதி²துமாரேபே⁴ புண்யாம் பாபஹராம் பராம் ॥ 3॥

ஶ்ரீநாராயண உவாச ।
ஹரி:ஸம்பூஜ்ய துளஸீம் ரேமே ச ரமயா ஸஹ ।
ரமாஸமாநஸௌபா⁴க்³யாம் சகார கௌ³ரவேண ச ॥ 4॥
ஸேஹே ச லக்ஷ்மீர்க³ங்கா³ ச தஸ்யாஶ்ச நவஸங்க³மம் ।
ஸௌபா⁴க்³யகௌ³ரவம் கோபாத்தே ந ஸேஹே ஸரஸ்வதீ ॥ 5॥
ஸா தாம் ஜகா⁴ந கலஹே மாநிநீ ஹரிஸந்நிதௌ⁴ ।
வ்ரீட³யா சாபமாநேந ஸாந்தர்தா⁴நம் சகார ஹ ॥ 6॥
ஸர்வஸித்³தே⁴ஶ்வரீ தே³வீ ஜ்ஞாநிநாம் ஸித்³தி⁴யோகி³நீ ।
ஜகா³மாத³ர்ஶநம் கோபாத்ஸர்வத்ர ச ஹரேரஹோ ॥ 7॥
ஹரிர்ந த்³ரு’ஷ்ட்வா துளஸீம் போ³த⁴யித்வா ஸரஸ்வதீம் ।
தத³நுஜ்ஞாம் க³ஹீத்வா ச ஜகா³ம துளஸீவநம் ॥ 8॥
தத்ர க³த்வா ச ஸுஸ்நாதோ ஹரி:ஸ துளஸீம் ஸதீம் ।
பூஜயாமாஸ தாம் த்⁴யாத்வா ஸ்தோத்ரம் ப⁴க்த்யா சகார ஹ ॥ 9॥
லக்ஷ்மீமாயாகாமவாணீபீ³ஜபூர்வம் த³ஶாக்ஷரம் ।
வ்ரு’ந்தா³வநீதி ஙேऽந்தம் ச வஹ்நிஜாயாந்தமேவ ச ॥ 10॥
அநேந கல்பதருணா மந்த்ரராஜேந நாரத³ ।
பூஜயேத்³யோ விதா⁴நேந ஸர்வஸித்³தி⁴ம் லபே⁴த்³ த்⁴ருவம் ॥ 11॥
க்⁴ரு’ததீ³பேந தூ⁴பேந ஸிந்தூ³ரசந்த³நேந ச ।
நைவேத்³யேந ச புஷ்பேண சோபசாரேண நாரத³ ॥ 12॥
ஹரிஸ்தோத்ரேண துஷ்டா ஸா சாவிர்பூ⁴தா மஹீருஹாத் ।
ப்ரஸந்நா சரணாம்போ⁴ஜே ஜகா³ம ஶரணம் ஶுபா⁴ ॥ 13॥
வரம் தஸ்யை த³தௌ³ விஷ்ணு:ஸர்வபூஜ்யா ப⁴வேரிதி ।
அஹம் த்வாம் தா⁴ரயிஷ்யாமி ஸுரூபாம் மூர்த்⁴நி வக்ஷஸி ॥ 14॥
ஸர்வே த்வாம் தா⁴ரயிஷ்யந்தி ஸ்வமூர்த்⁴நி ச ஸுராத³ய: ।
இத்யுக்த்வா தாம் க்³ரு’ஹீத்வா ச ப்ரயயௌ ஸ்வாலயம் விபு:⁴ ॥ 15॥
நாரத³ உவாச ।
கிம் த்⁴யாநம் ஸ்தவநம் கிம் வா கிம் வா பூஜாவிதா⁴நகம் ।
துலஸ்யாஶ்ச மஹாபா⁴க³ தந்மே வ்யாக்²யாதுமர்ஹஸி ॥ 16॥

ஶ்ரீநாராயண உவாச ।
அந்தர்ஹிதாயாம் தஸ்யாம் ச ஹரிர்வ்ரு’ந்தா³வநே ததா³ ।
தஸ்யாஶ்சக்ரே ஸ்துதிம் க³த்வா துளஸீம் விரஹாதுர: ॥ 17॥
ஶ்ரீப⁴க³வாநுவாச ।
வ்ரு’ந்த³ரூபாஶ்ச வ்ரு’க்ஷாஶ்ச யதை³கத்ர ப⁴வந்தி ச ।
விது³ர்பு³தா⁴ஸ்தேந வ்ரு’ந்தா³ம் மத்ப்ரியாம் தாம் ப⁴ஜாம்யஹம் ॥ 18॥
புரா ப³பூ⁴வ யா தே³வீ த்வாதௌ³ வ்ரு’ந்தா³வநே வநே ।
தேந வ்ரு’ந்தா³வநீ க்²யாதா ஸௌபா⁴க்³யா தாம் ப⁴ஜாம்யஹம் ॥ 19॥
அஸங்க்²யேஷு ச விஶ்வேஷு பூஜிதா யா நிரந்தரம் ।
தேந விஶ்வபூஜிதாऽऽக்²யாம் பூஜிதாம் ச ப⁴ஜாம்யஹம் ॥ 20॥
அஸங்க்²யாநி ச விஶ்வாநி பவித்ராணி த்வயா ஸதா³ ।
தாம் விஶ்வபாவநீம் தே³வீம் விரஹேண ஸ்மராம்யஹம் ॥ 21॥
தே³வா ந துஷ்டா: புஷ்பாணாம் ஸமூஹேந யயா விநா ।
தாம் புஷ்பஸாராம் ஶுத்³தா⁴ம் ச த்³ரஷ்டுமிச்சா²மி ஶோகத: ॥ 22॥
விஶ்வே யத்ப்ராப்திமாத்ரேண ப⁴க்தாநந்தோ³ ப⁴வேத்³ த்⁴ருவம் ।
நந்தி³நீ தேந விக்²யாதா ஸா ப்ரீதா ப⁴வதாதி³ஹ ॥ 23॥
யஸ்யா தே³வ்யாஸ்துலா நாஸ்தி விஶ்வேஷு நிகி²லேஷு ச ।
துளஸீ தேந விக்²யாதா தாம் யாமி ஶரணம் ப்ரியாம் ॥ 24॥
க்ரு’ஷ்ணஜீவநரூபா ஸா ஶஶ்வத்ப்ரியதமா ஸதீ ।
தேந க்ரு’ஷ்ணஜீவநீ ஸா ஸா மே ரக்ஷது ஜீவநம் ॥ 25॥
இத்யேவம் ஸ்தவநம் க்ரு’த்வா தஸ்தௌ² தத்ர ரமாபதி: ।
த³த³ர்ஶ துளஸீம் ஸாக்ஷாத்பாத³பத்³மநதாம் ஸதீம் ॥ 26॥
ருத³தீமவமாநேந மாநிநீம் மாநபூஜிதாம் ।
ப்ரியாம் த்³ரு’ஷ்ட்வா ப்ரிய: ஶீக்⁴ரம் வாஸயாமாஸ வக்ஷஸி ॥ 27॥
பா⁴ரத்யாஜ்ஞாம் க³ஹீத்வா ச ஸ்வாலயம் ச யயௌ ஹரி: ।
பா⁴ரத்யா ஸஹ தத்ப்ரீதிம் காரயாமாஸ ஸத்வரம் ॥ 28॥
வரம் விஷ்ணுர்த³தௌ³ தஸ்யை ஸர்வபூஜ்யா ப⁴வேரிதி ।
ஶிரோதா⁴ர்யா ச ஸர்வேஷாம் வந்த்³யா மாந்யா மமேதி ச ॥ 29॥

விஷ்ணோர்வரேண ஸா தே³வீ பரிதுஷ்டா ப³பூ⁴வ ச ।
ஸரஸ்வதீ தாமாக்ரு’ஷ்ய வாஸயாமாஸ ஸந்நிதௌ⁴ ॥ 30॥
லக்ஷ்மீர்க³ங்கா³ஸஸ்மிதா ச தாம் ஸமாக்ரு’ஷ்ய நாரத³ ।
க்³ரு’ஹம் ப்ரவேஶயாமாஸ விநயேந ஸதீம் ததா³ ॥ 31॥
வ்ரு’ந்தா³ வ்ரு’ந்தா³வநீ விஶ்வபூஜிதா விஶ்வபாவநீ ।
புஷ்பஸாரா நந்த³நீ ச துளஸீ க்ரு’ஷ்ணஜீவநீ ॥ 32॥
ஏதந்நாமாஷ்டகஞ்சைவ ஸ்தோத்ரம் நாமார்த²ஸம்யுதம் ।
ய: படே²த்தாம் ச ஸம்பூஜ்ய ஸோऽஶ்வமேத⁴ப²லம் லபே⁴த் ॥ 33॥
கார்திக்யாம் பூர்ணிமாயாம் ச துலஸ்யா ஜந்ம மங்க³ளம் ।
தத்ர தஸ்யாஶ்ச பூஜா ச விஹிதா ஹரிணா புரா ॥ 34॥
தஸ்யாம் ய: பூஜயேத்தாம் ச ப⁴க்த்யா வை விஶ்வபாவநீம் ।
ஸர்வபாபாத்³விநிர்முக்தோ விஷ்ணுலோகம் ஸ க³ச்ச²தி ॥ 35॥
கார்திகே துளஸீபத்ரம் யோ த³தா³தி ச விஷ்ணுவே ।
க³வாமயுததா³நஸ்ய ப²லம் ப்ராப்நோதி நிஶ்சிதம் ॥ 36॥
அபுத்ரோ லப⁴தே புத்ரம் ப்ரியாஹீநோ லபே⁴த்ப்ரியாம் ।
ப³ந்து⁴ஹீநோ லபே⁴த்³ ப³ந்தூ⁴ந் ஸ்தோத்ரஶ்ரவணமாத்ரத: ॥ 37॥
ரோகீ³ ப்ரமுச்யதே ரோகா³த்³ ப³த்³தோ⁴ முச்யேத ப³ந்த⁴நாத் ।
ப⁴யாந்முச்யேத பீ⁴தஸ்து பாபாந்முச்யேத பாதகீ ॥ 38॥
இத்யேவம் கதி²தம் ஸ்தோத்ரம் த்⁴யாநம் பூஜாவிதி⁴ம் ஶ‍்ரு’ணு ।
த்வமேவ வேதே³ ஜாநாஸி கண்வஶாகோ²க்தமேவ ச ॥ 39॥
தத்³வ்ரு’க்ஷே பூஜயேத்தாம் ச ப⁴க்த்யா சாவாஹநம் விநா ।
தாம் த்⁴யாத்வா சோபசாரேண த்⁴யாநம் பாதகநாஶநம் ॥ 40॥
துளஸீம் புஷ்பஸாராம் ச ஸதீம் பூதாம் மநோஹராம் ।
க்ரு’தபாபேத்⁴மதா³ஹாய ஜ்வலத³க்³நிஶிகோ²பமாம் ॥ 41॥
புஷ்பேஷு துலநா யஸ்யா நாஸ்தி வேதே³ஷு பா⁴ஷிதம் ।
பவித்ரரூபா ஸர்வாஸு துளஸீ ஸா ச கீர்திதா ॥ 42॥
ஶிரோதா⁴ர்யா ச ஸர்வேஷாமீப்ஸிதா விஶ்வபாவநீ ।
ஜீவந்முக்தாம் முக்திதா³ம் ச ப⁴ஜே தாம் ஹரிப⁴க்திதா³ம் ॥ 43॥

இதி த்⁴யாத்வா ச ஸம்பூஜ்ய ஸ்துத்வா ச ப்ரணமேத்ஸுதீ: ⁴ ।
உக்தம் துலஸ்யுபாக்²யாநம் கிம் பூ⁴ய: ஶ்ரோதுமிச்ச²ஸி ॥ 44॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம் நவமஸ்கந்தே⁴
துளஸீபூஜாவிதி⁴வர்ணநம் நாம பஞ்சவிஶோऽத்⁴யாய: ॥ 9.25॥

